
TOTOROBƐNTO A ƐMA

NYEGYEƐ A ƐMU NNA HƆ

 Meda wase bebree, Onuabarima Demos. Ɛyɛ akwanya kɛseɛ
sɛ me wɔ saa Kristofoɔ nhyiamu yi ase anadwo yi, ɛwɔ saa

ɔman nwunwunu yi mu ha. Na me frɛɛ fie, berɛ kakra a abɛsene
korɔ no, na ɛwiem hyeɛ bɛyɛ digris aduonu, ɛwɔ Atifi soro hɔ,
sene sɛ ɛwɔ fam ha. Ɛsɛ sɛme de ɛno ba.Mɛyɛ no ntɛm namasane
makyi bio, ntɛm so. Nnua no nyinaa awɔ reku wɔn. Ɛdeɛn na wo
dwene fa ɛno ho, Creechy? Ɛyɛ a…[Onuabarima no ka sɛ, “Ɛyɛ
awɔ.”—Ɔs.] Nokorɛni ɛyɛ saa.

2 Na ɛyɛ m’anigye sɛ mahyia saa ɔhwɛfoɔ fɛɛfɛ yi, anadwo yi,
na mahunu mo nkurɔfoɔ yi. Mebaa mu, berɛ kakraa bi. Me firi
Tucson na mereba, baabi a na ɛsɛ sɛ mekɔ ɛnnɛ. Me twaa kwan
adano anadwo, na mebaa mu bɛyɛ nnɔn mmienu-ne fa anɔpa yi,
ɛwɔ Tucson fam hɔ. Na afei metenaa ase da mu nyinaa, fam hɔ.
Na me firii hɔ berɛ kakra…Ɛyɛ, me kɔɔ mu, me kɔɔ mu bɛyɛ
dɔnhwere-ne-a-ɛfa, me susu saa, biribi te saa, wɔ soro ha. Na
enti me nyaa nna pii. Nanso mɛbɔ mmɔden sɛ me nna wɔ ha.
Nanso ɛyɛ—ɛyɛ yɛn anigye sɛ yɛwɔ ha.

3 Abarimaa kumaa yi, de saa akasamu yi redi agorɔ wɔ ha. Me
tenaa akyire hɔ, wɔ…mmɔfra nkumaa no mu baako akonwa no
so. Abarimaa kumaa bi baae, hwɛɛ me dinn paa. Me kaa sɛ, “Yɛn
mmɔfra no nyinaa bɛtumi atena ase abom, yɛrentumi?” Afei, me
dɔ saa nkumaa no, ɛwɔ mu.

4 Na ɛyɛ, oh, ɛyɛ paa sɛ yɛwɔ ha anadwo yi, na yanya atiefoɔ
papa yi sɛ wɔgyina baabiara. Na me wɔ awerɛhyɛmu seesei
sɛ Onuabarima Williams aka akyerɛ mo biribiara ɛfa ho, ɛne
Onuabarima Rose wɔ ha, ɛfa nhyiamu a ɛrebasoɔ no. Me susu
sɛ wonim biribiara fa ho. Ɛbɛkɔso wɔ Ramada, ɛnkyɛre koraa,
Business Men’s nhyiamu no. Na yɛrehwɛ berɛ kɛseɛ bi kwan wɔ
hɔ. Onuabarima Velmer Gardner, ɔkasafoɔ nwanwani, wɔ tumi
so; ɛne asɔfoɔ foforɔ, Oral Roberts ɛne dodoɔ pii, bɛwɔ hɔ. Na
yɛrehwɛ berɛ kɛseɛ bi kwan wɔ Awurade mu.

5 Mewɔ anidasoɔ sɛ, saa mmerɛ yi mu bi, momma yɛnya
ayaresa som wɔ saa beaɛ hɔ. Uh-huh. Mepɛ sɛ me nya
Onuabarima Oral, na yɛka bom. Aane, owura. Ɛno renyɛ yie
anaa? Ɛno bɛyɛ a—a yɛde tumi paa rebɔ-awura mu akɔfa, ɛrenyɛ
saa? Ayaresa som, ɛwɔ Ramada hɔ, ɛno bɛyɛ kama. Yɛn…Enti
yɛbɛtumi ayɛ saa, mo nim. Awurade bɛtumi ayɛ saa ama yɛn,
ayɛ ayaresa som. Enti yɛbɛyɛ…Yɛbɛkyini seesei, firi asafo kɔ
asafo mu, sɛ yɛrepete asɛmpa no, na yɛne yɛn ho renya ayɔnkofa,

na yanya ayɔnkofa wɔ asafo ahodoɔ no nyinaa mu. Ɛno ne deɛ
yɛgye die, sɛ yɛyɛ baako, wɔ Kristo mu.
6 Namerekasa kyerɛ oduyɛfoɔ bi da bi. Merebɛkɔ amanɔne, na
ɛsɛ sɛ wo nya honam mu nhwehwɛ mu. Enti mekɔ yɛɛ nhwehwɛ
mu no. Na ɔde me too saa afidie no mu baako so…Me…Mmisa
me deɛ ɛteɛ. Na ɔhunuu biribi nwanwasoɔ. Na ɔsanee n’akyi ɛna
ɔrentumi nka, na ɔnyaa adɔkotafoɔ kuo bi, na ɔntumi nte aseɛ.
Ɔkaa sɛ, “Me nhunuu saa da.” Na enti ɔde mfonini no kyerɛɛ
me, sɛnea baabi a obiara wɔ ahonim no, na wowɔ ahonim a ɛtɔso
mmienu, na wɔn mu twe firi ɔfoforɔ ho. Nanso ɔhunuu wɔ me
deɛ no ho sɛ wɔn baanu no abom. Ɔkaa sɛ, “Woyɛ onipa sononko
paa.”

Me kaa sɛ, “Me nim saa berɛ biara. Obiara nim.”
7 Ɔkaa sɛ, “Yɛnhunuu saa bi da.” Enti na ɛsɛ sɛ ɔka biribi kyerɛ
me fa ho.
8 Me kaa sɛ, “Ɛyɛ,” me kaa sɛ, “mo nim, me susu sɛ Awurade
a ɔyɛ no, berɛ a Ɔrebɔ yɛn no, Ɔbɔɔ yɛn sononko kakra. Yɛntesɛ
ɔfoforɔ no, na enti ɛtɔdabi a yɛnyɛ te sɛ ɔfoforɔ no. Nanso—nanso
Ɔyɛ maNo…ƆnoAra ne kwan a ɔfa so yɛ no. Yɛwura anwenneɛ
afidie kɛseɛ no mu, na yatenase komm, Ɔbɛnwenne yɛn kwan a
ɔpɛsɛ yɛnyɛ so.”
9 Na me—me nim sɛ obiara mpɛ sɛ ɔyɛ biribiara gyesɛ deɛ wo
yɛ. Adeɛ baako pɛ a yɛn nyinaa bɛtumi apɛ…Akyire yi a yanya
nkwagyeɛ na yabɛyɛ Onyankopɔn mma no, adeɛ baako pɛ a yɛpɛ
ne sɛ yɛne no bɛnante abɛn ho dabiara. Ɛno ne deɛ yɛkɔn dɔ, de
ma saa ayɔnkofa kɛseɛ no. Sɛnea ɛyɛ nwanwa fa!W’asusu ho pɛn
sɛ anka yɛnni saa a ɛdeɛn na anka yɛbɛyɛ? Ɛdeɛn—ɛdeɛn…Sɛ
saa anidasoɔ kɛseɛ no nni yɛn mu a, ɛdeɛn na anka yɛbɛyɛ?
10 Na mereka sɛ, wɔ asafo ahodoɔ no mu baako mu no, ma
me…Ɛdikan, baabi baako, afei ɔfoforɔ, ɛne ɔman no mu me ka
ɛtɔdabi a, me susu sɛ mɛtumi ati mu wɔ asafo korɔ no ara mu.
Nanso na merepue afiri dan no mu baabi a na mayɛ biribi te sɛ
memu ayɛ duru no, ɛfa saa nkurɔfoɔ yi ho ɛnnɛ wɔredi asa foforɔ
yi a wɔanya no, wɔfrɛ no kyinkyim, anaasɛ biribi. Na me kaa sɛ,
“Me nnim, deɛ ewiase, nnipa pɛsɛ wɔbuwɔn nanmu na—nawɔyɛ
te saa.”
11 Enti, na ɔbarima bi wɔ hɔ, ɔbɛyɛ mfirinhyia aduonu-nsia,
aduonu-nson, ɔhyiaa me wɔ akyire hɔ, ɔkaa sɛ, “Twɛn kakra,
Owura Branham.”

Me kaa sɛ, “Aane, owura?”
Ɔkaa sɛ, “Wo nim, wonte aseɛ.”
Me kaa sɛ, “Mewɔ anidasoɔ sɛ mennyɛ da.”

12 Enti ɔkaa sɛ, “Wo hu,” ɔkaa sɛ, “Metumi hunu w’adwene.”
Ɔkaa sɛ, “Woyɛ onipa a wadi mfirinhyia aduonnum. Nanso sɛ
wo ne me mfie yɛpɛ a, anka ɛbɛyɛ sononko.”

13 Me kaa sɛ, “Twɛn simma kakra.” Me kaa sɛ, “Na mereka
Asɛmpa no berɛ a na me sua sene wo mfirinhyia du no. me daso
gye saa Asɛmpa korɔ no ara di. Me hunuu biribi a na ɛresisi,
ɛna anigyeɛ pii a ɛwɔ Awurade som mu sene nnoɔma a bonsam
bɛtumi ayɛ wɔ baabiara.” Ɛyɛ a…Ɛma abotɔyamu.
14 Mo nim, Dawid kaa sɛ, berɛ bi, “Sɛdeɛ ɔforoteɛ pere hwehwɛ
nsuwa no, sɛ me kra pere hwehwɛ Wo ne no, O Nyankopɔn.”
15 Na sɛ anka wahunu saa mmoa nketewa no bi a, berɛ a ɔno—
ɔno wapira no, ebia nkraman no asɔ ne mu, ɛna watu nankum
kɛseɛ bi afiri ne mfe mu, anaasɛ biribi. Mogya repram no. Na,
ɔno, ɔkraman no bɛtumi adi nakyi. Ɔnte sɛ onipa. Na ɔbɛtumi
ahwehwɛ saa wansane no sɛ ebia mogya repram no anaasɛ ɔnyɛ.
Na enti kwan baako pɛ…Sɛ saa ɔwansane mogya repram no a,
kwan baako pɛ a ɔbɛtumi atena ase ne sɛ ɔbɛnya baabi a nsuo
wɔ. Na sɛ ɔbɛtumi anya baabi a nsuo wɔ a, ɔbɛnom saa nsuo no
bi. Ɛbɛma mogya a ɛrepram no no agyae, na—na ɔbɛtumi afiri
hɔ. Ɔyɛ nitefoɔ paa.
16 Nanso seesei wobɛtumi asusu ho, sɛ wohunu nkumaa no mu
baako sɛ wapira na mogya repram no, na sɛnea wama ne tiri
ketewa no so, na atenka a ɔwɔ nyinaa ɔde rehwehwɛ baabi a nsuo
wɔ, ɔde ne hwene. Ɛyɛ, ɛsɛ sɛ ɔhunu nsuo no, anaasɛ ɔbɛwu. Na
afei ɛyɛ nkwa ne owuo, ma no. Ɔno, ɛyɛ pampan ketewa biara—
biara—biara a ɔwɔ no, ɔrebɔmmɔden, n’ani agyina. Ɛsɛ sɛ ɔhunu.
17 Afei, saa kwan no so na ɛsɛ sɛ Onyankopɔn ho sukɔm de
yɛn. Hwɛ? “Sɛdeɛ ɔforoteɛ pere hwehwɛ nsuwa no, sɛ me kra
pere hwehwɛ Wo, O Nyankopɔn.” Ɛne No nhunta baabi, ɛno ne
m’akomam apɛdeɛ. Na me wɔ ahotosoɔ sɛ ɛno ne wɔn a wɔwɔ ha
anadwo yi nyinaa apɛdeɛ.
18 Na afei, anadwo a ɛdidisoɔ no, na mepɛ sɛ me hunu yei.
Animu a wo hu no beaɛ baako no, wo hu wɔn wɔ foforɔ. Me—
mepɛ saa. Wo kyerɛ w’ayɔnkofa, na yakyerɛ deɛ nti a yɛwɔ ha.
19 Na, oh, nokorɛ me dɔ sɛ mɛhunu tete-kwan so ɔhyewbɔ wɔ
Phoenix. Oh, me! Saa asɛmfua Phoenix mani agye ho firi berɛ
a ɛdikan mekenkane, faa ho: Phoenix, Arizona. Me, abarimaa
kumaa, me susuu sɛ, “Sɛ anka mɛtumi akɔ saa beaɛ hɔ a! Sɛ
anka mɛtumi akɔ hɔ, akɔ Phoenix!” Na afei mahunu, na berɛ a
yɛwɔ ha a yɛhunu sɛ amem wɔ bɔne a ɛmu dɔ mu, te sɛ baabi a
aka no nyinaa, akwansrafoɔ ɛrehwe mu; ɛna nsanom, nsaboro,
ahohwie, wobɛnya biribiara.
20 Mmom, nso, wɔ ne nyinaamu no, wohunu nokorɛ agudeɛ bi a
Onyankopɔn wosooeɛ firii saa anweapradadaa yi so, a ɛrehyerɛn
wɔ Onyankopɔn animuonyam nkurɔfoɔ ahemmotire no mu. Na
ɛno ne deɛ nti a me wɔ ha, anadwo yi, sɛ mede me ho bɛto mo
anuanom ɛne mo nuammaa no ho, sɛ yɛrebɔ mmɔden ahyerɛn
Awurade Yesu Hann no ama afoforɔ, sɛdeɛ wɔbɛhunu, nso, wɔ
saa gyegyeegye kɛseɛ yi mu. Na wɔn mu dodoɔ no wɔ abɔntene
hɔ. M’ani sɔ ɛno ho. Bebree daso ara ba mu, na ɛsɛ sɛ yɛyɛ



4 ASƐM A WAKA NO

biribiara a yɛbɛtumi anya wɔn wɔ hɔ, na yabɔ bra a ɛbɛhyerɛn
Kristo.
21 Afei, ansana yɛbɛkenkan asuasɛm ketewa bi wɔ Twerɛsɛm
mu no…Mebaa mu a mekaa akyire na metwerɛɛ nsɛm kakraa
bi too hɔ, wɔ bɛyɛ simma nnum ntam. Na mantam ɛtoɔ beaɛ no
abrɛme krataa, ɛsɛ sɛmekɔmuntɛm so, na ɛsɛ sɛwɔde amanedeɛ
agyiraeɛ si soɔ, Me susu sɛ, ebia ɛnnɛ, nso. Na enti ɛsɛ sɛ mekɔ
beaɛ a wɔmane nkrataa. Na berɛ a me duruu ha no, Billy kaa sɛ,
“Ɛbɛyɛ sɛ wobɛyɛ ntɛm.” Na enti ɛha…
22 Saa nkurɔfoɔ yi aba ha, aba ha, aba ha, a mahu wɔn. Me, oh,
me! Wɔkasa fa atɛntenenee ho wɔ asɛnniɛ pono ano. Mentumi
nhunu baabi a ɛwɔ. Aane. Menhunuu saa da. Na wɔpɛ sɛ metua
ɛtoɔ wɔ sika krataa biara a wɔde ama me mfirinhyia aduonnum
a atwa mu no, a mede atua asɛmpatrɛ ho ka, a nsiho ka ho, hwɛ,
dɔlla mpem aha-mmiɛnsa ɛne aduonum- nnum.
23 Me kaa sɛ, “Wo deɛ to me tuo.” Ɛbɛyɛ dɛn na mɛyɛ saa? Me
kaa sɛ, “Me nni ɛbɛyɛ den deɛ ɛboro mpesewa aduonum-nnum.”
Me kaa sɛ, “Ɛbɛyɛ dɛn na mɛtumi ayɛ saa pɛn?” Na wɔrete me
hwene mu bɛyɛ mfirinhyia nnum nie.
24 Enti, nnipa no a ɛfiri wɔn hɔ no na wɔde to mu. Te sɛ,
yɛreyɛ asɛmpatrɛ, na—na nkurɔfoɔ, wɔnim sɛ me din de William
Branham, wɔde sika krataa ma sɛ wɔmfa ntua ho ka. Asɔfoɔ
no na ɛhwɛ ho asɛm. Mengyee afɔdeɛ wɔ m’abrabɔ mu da. Na
enti wɔanya…Menya a—a akatua firi m’asafo mu, dɔlla ɔha
nnawɔtwe.
25 Na saa afɔdeɛ yi…Nanso obiara, hwɛ, wɔde saa to mu…
Na adeɛkye anɔpa no a, ɔno—ɔno—ɔno—ɔno ɔbaako no a na ɔyɛ
paninwɔ sika apamfoɔ no so no, ɔbɛba nawaka sɛ, “Onuabarima
Branham, ɛsɛ sɛ wotwerɛ wo din wɔ saa sika krataa yinom
so.” Na, adɛn, metwerɛ me din wɔ so. Ɔde wɔn to mu. Na afei
wɔhwehwɛ ne nyinaa mu kɔsi, na pesewa baako mpo mansɛe no
wɔ me ho. Nanso berɛ a metwerɛɛ me din wɔ saa krataa no so
no, wɔkaa sɛ na ɛyɛ me dea. Nnipa no de maa me, afei me de
maa asafo no. Oh, me!
26 Menyaa atenka bɔne paa, ɛdikan, afei me bɛhunuu sɛ onipa
biara a ɔwɔ Twerɛ Kronkron no mu no, me gyedi, a ɔgyinaa
honhom mu dibea maa Onyankopɔn no, na ɔne mantam aban no
wɔ biribi yɛ. Hwehwɛ mu kɔ akyire na wobɛhunu. Ɛyɛ nokorɛ.
Mose, Daniel, Yohane Suboni. Yesu Kristo nammantam aban no
nsa so na ɔwuiɛ, ɛwɔ owuo asotwe ase. Petro, Yakobo, Yohane,
Yohane adiyisɛmni no, wɔn nyinaa, obiara…Wɔn nyinaa hunuu
ɔtaa.
27 Adɛn? Ɛyɛ Satan akonwa. Wo nim saa? Monim, Satan faa
Yesu kɔɔ soro na ɔkyerɛɛNo ahennie no nyinaa, wiase no, wɔ berɛ
kakra mu? Na ɔkaa sɛ, “Wɔyɛ me dea. Mede yɛ deɛ mepɛ sɛ me yɛ
biara. Wohu? Na mede wɔn bɛma Wo sɛ Wobɛkoto na wakɔsom

me a.” Enti wahunu deɛ ɛyɛ ne dea? Yɛtane sɛ yɛbɛdwene yɛn
deɛ ho saa, nanso ɛyɛ saa.
28 Enti Ɔkaa sɛ, Yesu kaa sɛ, “Firi ha kɔ, Satan.” Na ɔnim
sɛ Ɛbɛyɛ ne dea, wɔ mfirinhyia Apem ahennie no mu. Ɔnim sɛ
wɔbɛyɛ Ne dea berɛ a…Berɛ a, sɛ Onyankopɔn na ɔhwɛ aman
yi so a, mfirinhyia Apem ahennie no bɛba so. Nanso berɛ bi bɛba.
29 Wɔanya Amansan Nkabomkuo ɛna Amansan Fekuo, ɛna
biribiara, sɛ wɔrebɔ mmɔden de asomdwoeɛ aba. Nanso mmerɛ
tenten a Satan na ɔdi soɔ no, ɛna amanyɔsɛm, ɛdeɛn na ɛrebɛsie?
Wɔbɛko sɛdeɛ ɛyɛ nokorɛ sɛ wiase no.
30 Nanso berɛ bi bɛba a wɔde akodeɛ nyinaa bɛgu fam. Na
mmɛn no bɛbom, na adekyeɛ no bɛdane Oniawieɛ, hyɛnn ɛna
hann. YɛnHene bɛfaN’ahennwa. Oh!Nwomtoɔ bɛwɔ hɔ; nteamu
bɛwɔ hɔ. Na frankaa baako bɛwɔ hɔ, nnipa baako, ɔman baako,
wɔreka kasa baako, Ɔsoro deɛ. Amen. Mani agyina saa berɛ no.
Na mepem kɔ m’anim sɛ mɛduru saa botaeɛ no ho, mewerɛ hyɛ
Onyankopɔn mu, da bi sɛ ɛba awieɛ a, mɛtumi aka sɛ…Metumi
te sɛ Ɔreka akyerɛ me sɛ, “Foro bra soro ha.”
31 Mewɔ Phoenix ha anadwo yi wɔ Awurade Din mu.
Meremmɔ—mmɔ mmɔden sɛ mɛkyerɛkyerɛ deɛ ɛsiiɛ no mu. Mo
nkurɔfoɔ no pii a mofa tape no, monya ahotosoɔ sɛ mobɛnya
saa baako no, Berɛ Bɛn Nie, Owura? Na ɛno yɛ ansana me firii
fie. Anisoadehunu a ɛsomaa me wɔ ha; ɛyɛ, me nnim deɛ…
Me nnim…Menyɛ tape tɔnfoɔ, ɛna mensi saa nnoɔma no so
dua. Yɛnya wɔn, na yɛwɔ tape dwumadie wɔ wiase baabiara.
Akyirikyiri kɔ kwaeɛ no mu ɛne baabiara, wɔwɔ biribi ketewa
a wɔde bɛhyɛ wɔn aso mu, wɔwɔ, na wɔtumi kyere gu tape no
so, na ɔgyina hɔ na wɔkyerɛ ɛno ase kɔ kasa no mu pɛɛ. Na ɛkɔ
wiase baabiara.
32 Na, mmom ɔbaako no a na me wɔ no, saa Berɛ Bɛn
Nie, Owura? Anaasɛ, Yei Ne Berɛ No, Owura? Obi…Me…
Memeneda anadwo, nnawɔtwe mmiɛnsa a abɛsene korɔ no, ɛwɔ
asafo no mu. M’abrabɔ nyinaa akyi a m’ahunu anisoadehunu no,
mennyaa biribiara te sei pɛn, wɔ m’abrabɔ mu. Na me nnim deɛ
ɛteɛ. Mewɔ ha, nanso Ɔno na ɔsomaa me ha. Me nnim deɛ ɛkyerɛ.
Me yɛ…Me wɔ ha kɛkɛ.
33 Na ɛsɛ sɛ medi nokorɛ na meyɛ nokwafoɔ, na ɛno nko ara
ne kwan baako pɛ a yɛne Onyankopɔn bɛduru baabiara, ɛyɛ sɛ
nokwafoɔ. Ɛfiri sɛ, nnipa bɛhunu. Onyankopɔn nim, mfitiaseɛ
no, wonyɛ, sɛ wo yɛ anaasɛ wonyɛ. Na nnipa no bɛhunu. Ɛfiri sɛ,
berɛ bi, na onipa bi wɔ hɔ a ɔrebɔ mmɔden sɛ ɔbɛhyɛ nkɔm. Na
Onyankopɔn ka kyerɛɛ…Anaasɛ, odiyifoɔ kann no ka kyerɛɛ
no sɛ, ɔkaa sɛ, “Momma yɛn kae. Adiyifoɔ bi adi y’anim kane.
Odiyifoɔ no wɔhu no berɛ a ne nkɔmhyɛ aba mu.” Enti ɛbɛyɛ sɛ
yɛbɛyɛ ahotosoɔ sɛ Onyankopɔn kaa saa, ansana yaka biribi afa
ho. Di nokorɛ ɛne nokwafoɔ.

34 Afei momma yɛnsi yɛn tiri ase kakra mma mpaebɔ. Afei
momma yɛmfa biribi biara nto nkyɛn seesei, simma kakra a
ɛdisoɔ yi. Mentumi nhunu sɛ…Wɔ saa nkurɔfoɔ kakra fɛɛfɛ yi
a wɔwɔ ha anadwo yi, Me nim sɛ saa agudeɛ bi te ha a Yesu ba a
ɔbɛfa da bi, a wɔbɛnyane afiri dɔteɛ mu.
35 Na ɛbinom wɔ ha a wɔnni ahotosoɔ paa sɛ ebia wɔbɛwɔ hɔ,
anaasɛ daabi. Wobɛtumi awɔ ahiadeɛ foforɔ bi. Sɛ ahiadeɛ bi
wɔ w’abrabɔ mu anadwo yi a, ma Onyankopɔn nhunu, berɛ a
wo ma wo nsa so, aka sɛ, “Onyankopɔn, Wo nim deɛ merekyerɛ
seesei. Na hyira me. Me—me yare. Me hia ayaresa. Meyɛ—
meyɛ ɔsowuiɛfoɔ. Me hia sɛ mesane ba ayɔnkofa mu. Me—
mepɛ sɛ mesane ba m’akyi. Mayɛ—Mayɛ mfomsoɔ. Meresane aba
m’akyi. Mepɛ sɛ Wo boa me, anadwo yi, sɛ mɛsane aba m’akyi.”
Onyankopɔn nhyira wo.
36 Ɔsoro Agya, afei berɛ a yɛrebɛne W’ahennwa no, ɛnam
Mogya no kwan so no, ɛfiri sɛ, na Aaron kɔɔ mu wɔ ɔno—
ɔno ahummɔborɔ adwa no anim, ɔfaa, ɛdikan, mogya no wɔ
ne nsam, na ɔkɔɔ n’anim, na yɛn, gyidie nti anadwo yi, yɛnya
Awurade Yesu Mogya no, na yɛnante fa Nyankopɔn ahennwa no
ho, akokoɔduruso, berɛ a yɛnim sɛ yɛwɔ ho kwan sɛ yɛba, ɛnyɛ
yɛn ara yɛn tenenee mu, na mmom ɛwɔ Ɔno ne deɛ mu. Mogya
No gyinahɔ ma yɛn ho hohorɔ. Na mebɔ mpaeɛ, Ɔsoro Agya, sɛ
Wobɛyɛ yɛn abisadeɛ ama yɛn.
37 Ɛdikan, yɛbɛbisa Wo sɛ wobɛyɛ ahummɔborɔ ama yɛn, wode
yɛn mmarato nyinaa akyɛ yɛn, berɛ a yɛreka yɛn mfomsoɔ, ne
yɛn mfomsoɔ nketewa yi, ɛne yɛn kokoam bɔne, ɛne yɛn bɔne a
yɛnnim. Na yɛrepaemu ka nso sɛ asɔfoɔ, sɛ yɛyɛ asɔfoɔ, nnipa
no bɔne. Yakabom, Awurade, na yɛgyina. Yɛdɔ nnipa no. Yɛwɔ
atenka te sɛ Mose berɛ a ɔtoo ne ho too ntam, sɛ ɔbɛsɔ nnipa
no mu, ɛnam Onyankopɔn abufuhyeɛ no nti. Ɛdeɛn na ɔdaa no
adi sei, ɛyɛ Kristo tenenee, berɛ a Kristo too Ne ho too ntam, sɛ
ɔbɛgye nnipa no nkwa!
38 Na, Agya, yɛn sɛ Ne nkoa, a Ne Honhom wɔ yɛn mu yi,
Kristoni biara a ɔwɔ ha anadwo yi, asɔ ne homu ɛwɔ ɔdebɔneyɛni
no anim: “Onyankopɔn, hu wɔn mmɔbɔ.” Yɛteam de ma ɔyarefoɔ
no ɛne deɛ biribi hia no, de ma saa nsa ɛsomboɔ yi, wɔn mu bi
anyini, ɛna ɛbinom mmeranteɛ, ɛna ɛbinom ani-afi, wɔamema
wɔn nsa so. Wonim biribiara fa ɛno ho, Awurade. Yɛbɔ mpaeɛ sɛ
Wo bɛyi ano sɛdeɛ W’ahonya teɛ wɔ animuonyam mu.
39 Mawɔn nnɔɔso anadwo yi, Awurade, wɔnmfiri ha nkɔ, wɔn a
wɔbaamu no, nawɔyareɛ no, mawɔn nkɔ, ahoɔdenmu, awɔanya
ayaresa. Ɛyɛ biribi a asie, a wɔrentumi nkyerɛ mu mpo, nanso
wɔnim sɛ wɔn ho ayɛ wɔn den.
40 Mawɔn awɔyɛ asowuiɛfoɔmfa bembuo nkɔ, Awurade, berɛ a
wɔnim sɛwɔasane aba nawɔabɛfaKristo baabi a wɔgyaaNo.Ma
wɔn nkɔ, nkɔsi ananmu. Yɛ ma yɛn, Awurade, sɛ wɔn a wɔmmaa
da bɛnya saa faahodie a ɛsomboɔ na wade wɔn ho, wɔayi wɔn

afiri buo no mu, a wiase nnoɔma nkyekyere wɔn bio ɛne abrabɔ
yi mu ɔhaw, mmom wɔanya faahodie wɔ Kristo mu. Yɛ ma yɛn,
Agya.
41 Hyira deɛ yɛhia nyinaa so seesei, na hyira W’Asɛm ɛne
W’akoa, na yɛbɛyi Wo ayɛ. Wɔ Yesu Din mu na yɛbisa. Amen.
42 Afei, sɛ ɛsɛ sɛ yɛkenkan Twerɛsɛm no a, anaasɛ Twerɛsɛm
de ma asuasɛm, mmom, Korintofoɔ a Ɛdikan ti 14 no, nyiyimu 8
no, ɛkenkan te sei, wɔ Korintofoɔ a Ɛdikan 14:8.

Ɛfiri sɛ sɛ totorobɛnto ma nyegyeɛ a ɛmu nna hɔ a,
hwan na ɔbɛsiesie ne ho ama ɔko?

43 Yei bɛyɛ asuasɛm a ɛdɔɔso sɛ yɛbɛtumi akasa ho nnawɔtwe
mmienu firi seesei rekorɔ, nanso mpo yɛnka ano no da. Biribi wɔ
Asɛm a nkanyan wɔ mu no ho. Wo kɔso ara fa saa asuasɛm baako
no. Wobɛtumi de Twerɛ Kronkron no nyinaa akyekyere no. Ɛyɛ
nokorɛ.
44 Dakoro bi obi bisaa me, ɔkaa sɛ, “Ɛyɛ dɛn na wotumi fa
asuasɛm korɔ no ara?”

Me kaa sɛ, “Oh, me! Wo fa nyinasoɔ bi firi biribiara saa mu.”
45 Me faa pɛprɛ ahaban-mmiɛnsa a ɛda fam, ɛna mede kɔɔ
soro. Ɔbarima no te ha anadwo yi, a ɔfiri Tucson. Na yɛwɔ
Pasadena, California. Na me kaa sɛ, “Mɛtumi afa saa pɛprɛ
ahaban-mmiɛnsa ketewa yi na maka asɛm afa ho mfirinhyia
aduonu-nnum: sɛnea ɛwɔ nkwa, a ɛwɔ ne mu; sɛnea, ahaban
mmiɛnsa no, ɛyɛ baasakoro wɔ Baako mu. Na, oh, oh, nnoɔma
bebree na yɛbɛtumi aka afa ho.”
46 Na Twerɛsɛm no nso ɛ? Ɛyɛ Onyankopɔn Asɛm, Ɛyɛ Daa,
Ɛyɛ—Ɛwɔ…Ɛnni awieɛ, Ɛkɔ so ara, kɔ so, kɔ so, kɔ so, Ɛyɛ
dwanekɔbea ma yɛn.
47 Na afei anadwo yi mepɛ sɛ me kasa fa yei ho: Totorobɛnto A
Ɛma Nyegyeɛ A Ɛmu Nna Hɔ.
48 Na meredwene ho, berɛ kakra a abɛsene korɔ no, berɛ a na
meredwene…saa ɛtoɔ asɛm no ho no, Me dwenee sɛ, “Biribiara
nni hɔ ɛnnɛ a ɛmu da hɔ. Biribiara mu nna hɔ.” Na biribiara a
ɛmu nna hɔ no worentumi mfa wo ho nto so. Biribiara a ɛmu nna
hɔ no worentumi mfa wo ho nto so. Wo deɛ twe wo ho firi ho sɛ
ɛmu nna hɔ a.
49 Sɛ wowɔ adwuma bi a; na, deɛ, yɛwɔ adwadifoɔ mmarima
wɔ ha, ebia wɔn mu bebree. Sɛ woreyɛ adwuma bi a ɛmmu nna
hɔ a, woremmfa bebree nhyɛ mu, ɛfiri sɛ ɔno—ɔno mfasoɔ no mu
nna hɔ, na woremfa dwetire dodoɔ nhyɛ mu. Anaasɛ, sɛ wo yɛ,
odwadini nitefoɔ a, wo bɛtwɛn na wahwehwɛ mu, sɛ wowɔ sika
bi de yɛ dwetire a, kɔsi sɛ wobɛhunu biribi a ɛmu da hɔ, biribi a
wotumi de wo ho to so, biribi a wotumi gyina so. Ɛfiri sɛ, wompɛ
sɛ wobɛhwere saa sika ketewa no a wakora no, ɛfiri sɛ ɛno na ɛsɛ
sɛ wode bɔ wo bra, ɛfiri akatua no a ɛfiri—ɛfiri mfasoɔ a wonya

firii dwetire no mu no. Adɛn, ɛsɛ sɛ wo—wo nya biribi de tena
ase.
50 Na saa sika ketewa yi a wakora no, mfa nhyɛ wo kotokuo
mu na ngya no hɔ, ɛfiri sɛ akorɔmfoɔ bɛwia. Hwɛ? Ɛnyɛ, ɛnyɛ
saa. Sɛ wo anya bi a, fayɛ dwetire hyɛ biribi mu. Na afei wopɛ sɛ
wohunu sɛ dwetire no mu da hɔ. Sɛ wonhunu a, adɛn, mfa nyɛ
dwetire nhyɛ mu, koraa.
51 Enti, adwadie nokorɛ ni ɛrewoso anadwo yi. Adwadie biara,
a ɛfata no, wɔ wiase mu no, ɛwɔ awosoɔ tebea bi mu, ɛfiri sɛ
ewiase wɔ awosoɔ tebea bi mu. Worentumi mma wo ho kwan…
52 “Afei, merekora sika dodoɔ-sei, namede asi efie fɛɛfɛ, ketewa
bi wɔ baabi.” Ɛno, ɛno yɛ sintɔ paa, mɛka akyerɛ wo sɛ ɛyɛ, ɛfiri
sɛ aban no bɛtumi afa ne nyinaa, mpofirimu.
53 Oh, nnoɔma a ɛwɔ yɛn dodoɔ amammuo mu a ama no aporɔ,
kɔsi sɛ ɛyɛ sintɔ paa! Na yɛbɛtumi de awerɛhyɛmu pii ahyɛ yɛn
dodoɔ amammuo no mu. Na, a, me susu sɛ ɛyɛ amammuo papa
paa. Nanso, ɛda so ara, yɛn dodoɔ amammuo no wɔ sintɔ. Ɛfiri
sɛ, yɛn, saa ɔman yi, yɛn nkurɔfoɔ no, yɛwɔ amammuo mmara,
na saa amammuo mmara no yɛ—yɛ yɛn osiwieɛ. Nanso, mpo, ɛno
mu no, yɛn amammuo mmara no wɔ sintɔ, ɛfiri sɛ wɔabu so dada
mmerɛ bebree. Owura Roosevelt aWafiri mu no yɛɛ amumuyɔdeɛ
firii mu. Enti, hwɛ, wo hwɛ a wɔbɛtumi abuso. Ɛnyɛ ahotosoɔ
dodoɔ a wobɛtumi de ahyɛ mu.
54 Amanyɔsɛm, oh, me, sɛnea atɔsini! Nnipa gye akyinye, ne
akyinye, ne akyinye, ɛfa amanyɔsɛm ho. Na ayɔnkofoɔ ntam
atete, ɛfa ho, na nnipa a na anka kane wɔyɛ nnamfonom.
Ɔmanpanin bi bɛsɔre, anaasɛ obi a ɔpɛsɛ ɔbɛyɛ sodifoɔ, anaasɛ
biribi, na obi foforɔ a ɔwɔ amanyɔsɛm ne fa bi no, na wɔne
wɔn ho wɔn ho bɛkasa gyegyeegye kɔsi sɛ wɔn ntam bɛtete afa
ho, amanyɔsɛm. Na menyɛ…mewɔ anidasoɔ sɛ menha obiara
atenka, nanso me susu sɛ adeɛ no nyinaa aporɔ. Wohu? Aane,
owura. Enti adɛn nti na wo kasakasa gyegyeegye na mo ntam
bɛtete afa biribi a ɛnyɛ papa ho sɛ ɛteɛ biara? Ɛyɛ nokorɛ. Ɛnyɛ
koraa.
55 Obi ka kyerɛɛ me da bi sɛ, ɔkaa sɛ, “Wo—wobɛto aba saa
abatoɔ yi mu?”

Me kaa sɛ, “M’ato aba.”
Ɔkaa sɛ, “Oh, wɔ saa abatoɔ yi mu?”

56 Me kaa sɛ, “Metoo aba maa Yesu.” Me kaa sɛ, “Mɛka akyerɛ
mo. Nnipammienu na nawɔwɔ hɔ a wɔreto aba amame.”Me kaa
sɛ, “Onyankopɔn too aba maa me, ɛna bonsam too aba tiaa me.
Ɛna metoo aba maa Onyankopɔn, enti metoo aba papa.” Ɛgyina
baabi a woto w’aba kɔ, sɛnea wobɛfiri mu apue.
57 Enti, monhyɛ no nso, ɛnkyɛree biaa, mede rekyerɛ wo beaɛ
ketewa bi, na afei yɛbɛgya hɔ. Wɔ saa ɔmanpanin abatoɔ a ɛdi
akyire yi no, berɛ a na biribiara kyerɛ wɔ Chicago ɛne mmeaɛ

afoforɔ no, sɛ mfidie no a na ɛsɛ sɛ wɔde to aba no, ɛno, ɛyɛ
Demokratik amanyɔ kuo no nawɔhyehyɛeɛ, sɛ berɛ biara awɔtoo
aba maa Owura Nixon no, ɛsɛ sɛ woto aba ma Owura Kennedy,
berɛ korɔ no ara. Enti, wonni akwanya. Na ɛyi kyerɛɛe!
58 Na mo tiee Monitor adano anadwo no, berɛ a wɔde a—
a nhwehwɛmu bi too dwa wɔ ɔman no mu, ɛfiri Mississippi,
apueɛ. Owura Nixon na wafa saa ɔfrɛ-so abatoɔ no, nnan kɔsi
baako. Ɛbɛyɛ dɛn na onipa bɛtumi adi nkonim? Sɛ na ɛyɛ Owura
Kennedy a, anka ɛbɛyɛ kwan korɔ no ara so. Me nni amanyɔkuo
no mu biara mu.
59 M’amanyɔkuo wɔ Soro, na me ne wɔn wɔ ha anadwo yi pɛɛ.
Yɛte Soro hɔnom, a yɛrekasa fa yɛn Hene ho.
60 Nanso, mo ahunu, merebɔ mmɔden aka akyerɛ mo, saa
nnoɔma yi a ɛwɔ asase so no ɛrewoso. Ɛnni hɔ…worentumi nya
ahotosoɔ biara wɔ wɔn mu. Ɛmu nna hɔ. Na biribiara a ɛmu nna
hɔ no, me mmom no mɛfiri ho. Mempɛ saa nnoɔma a ɛmfata no.
Mempɛ sɛ mede me ho bɛfra afa a ɛmfata no. Mepɛ deɛ ɛfata, bra
afa a ɛfata no.
61 Afei, efie abrabɔ abɛyɛ biribi a ɛmu nna hɔ. Monim,
me hunuu biribi adano, ɛwɔ krataa no mu baako baabi, sɛ
awaregyaeɛ dodoɔ a ɛwɔ Amerika no kɔ soro paa sene ɔman
foforɔ biara a ɛwɔ wiase. Na ɛsɛ sɛ yɛyɛ nyamesom man. Aane,
ɛbɛtumi ayɛ saa, nyamesom, ne nyinaa yɛ, nanso ɛnyɛ deɛ ɛyɛ
papa. Mohu? Nyamesom yɛ akatasoɔ. Ɛyɛ den sɛ yɛbɛka deɛ
yɛyɛ yɛn akatasoɔ firi mu. Adam bɔɔ mmɔden sɛ ɔbɛyɛ bi afiri
borɔdɔma ahahan mu, na annyɛ adwuma. Na ɛtɔsini paa berɛ
a na ɛsɛ sɛ ɔpue kɔhyia Onyankopɔn. Enti nyamesom nhyia ne
nyinaa. Nansowobɛtumi adwene ho sɛ yɛn awaregyaeɛ dodoɔ no,
ɛkɔ soro sene—sene aman a aka nyinaa, yɛn awaregyaeɛ dodoɔ
no? Yɛhunu ahohwie sɛ ɛrekɔsoɔ ɛwɔ yɛn afie mu.
62 Na ɛyɛ ahodwiri sɛ wobɛhunu, sɛ, ɔha mu nkyekyɛmu kɛseɛ
wɔ aman nhwehwɛmu no, na ɛwɔ ɔno…Megyedi na ɛwɔ Ohio,
na wɔyɛɛ nhwehwɛmu fa Kristosom ho, na ɛbɔ hu ɔha mu
nkyekyɛmu a na wɔnkɔ asɔre mpo. Na afei, ɔha mu nkyekyɛmu
aduɔwɔtwe a wɔkɔ asɔre no, na wɔnnim deɛ ntira wɔkɔɔeɛ.
Wɔnnim deɛ nti a wɔkɔ. Wɔkɔ asɔre kɛkɛ.

“Adɛn nti na wo kɔ?”
63 “Ɛyɛ, maame na ɔde yɛn kɔɔeɛ berɛ a na yɛyɛ mmɔfra, na
yɛrekɔ so ara kɔ.” Na—na afei, seesei, ɔha mu nkyekyɛmu foforɔ
no, kaa sɛ wɔkɔɔe maa, oh, sɛ wɔbɛhyia wɔn ayɔnkofoɔ na wɔadi
nkɔmmɔ kakra. Mohu?
64 Adɛn, ɛbɔ hu! Ɛnyɛ nwanwa sɛ efie abrabɔ asɛeɛ, hwɛ, efie
abrabɔ biara a ɛntim hɔ no.
65 Ɔbaa biara a ɔrebɛware ɔbarima no, na ɔnni awerɛhyɛmu wɔ
saa ɔbarima nomu no, ɛbɛyɛ sɛ ɔbɛgya no hɔ. Na ɔbarima biara a
ɔrebɛware ɔbaa, na ɔnni awerɛhyɛmu no, ɛbɛyɛ sɛ wobɛgya ɔbaa

no hɔ. Ɛbɛyɛ sɛ wobɛbɔ mpaeɛ yie, afa ho, kɔsi sɛ Onyankopɔn
bɛmawommuaeɛ. Na afei deɛ Onyankopɔn akabom noma onipa
biara ntete mu. Nanso yɛn—yɛn, ɛdikan, ɛsɛ sɛ yɛbɔ mpaeɛ yie,
ɛwɔ ɛno ho. Aane.
66 Afei, yɛhunu sɛ yabɔ mmɔden sɛ yɛnam nwomasua
nhyehyɛeɛ so bɛsakyera ewiase, na yayɛ ɔhaw ankasa na
afiri mu, nkorɛ paa. Worentumi mfa nwomasua so nsakyera
ewiase mma Kristo. Nwomasua twe no firi Nyankopɔn ho, sene
sɛ ɛtwe no kɔ Onyankopɔn nkyɛn, ɛfiri sɛ ɔbɔ mmɔden susu sɛ
n’ani ate ɛna ɔnim dodo sene obi foforɔ. Sɛdeɛ nwomasua yɛ
papa no, Kristo anhyɛ N’asafo sɛ yɛmfa nwomasua mma ewiase.
Wamma wɔn nwomasua da, sɛ wɔnyɛ asɔfoɔ nteteɛbea. Wanyɛ
da nwo-…Oh, wɔyɛ papa. Wanka ankyerɛ wɔn sɛ wɔnkɔsi
ayaresabea ahodoɔ. Ne nyinaa yɛ.
67 Mmom Asafo no adwuma yɛ sɛ wɔbɛka Asɛmpa no. “Monkɔ
wiase nyinaa, nkɔka Asɛmpa no nkyerɛ abɔdeɛ nyinaa.” Mohu?
Mmom biribiara sononko firi ɛno ho no, ɛtɔ sini, ɛfiri sɛ ɛno afiri
Onyankopɔn nhyehyɛeɛ mu.
68 Ɔman no abrabɔ no ɛmu nna hɔ. Ɛyɛ, ewiase no ɛmu nna hɔ.
Yɛte baabi a ayɛ sɛ ewiase nyinaa akoto wɔ ahopopoɔ mu, ayɛ te
sɛ, ɛrewoso obiara. Ɔman biara, obiara, ɔbaako suro ɔfoforɔ no.
Wɔka asomdwoeɛ nsɛm.
69 Wɔnyaa, berɛ bi, wɔkaa sɛ, “Oh, sɛ yɛko Wiase Ɔko kɛseɛ a
Ɛdikan nowie a, ɛsɛ sɛ yɛnmmarimaa no nyinaa kɔ hɔ, na ɛno ara
bɛwie akodie.” Adɛn, wɔantumi anyi aprɛm kuo wisie no amfiri
mframa mu kɔsi sɛ wɔkɔɔ ɔfoforɔ baako so.
70 Afei na wɔwɔ Amansan Fekuo no, na ɛno rekɔyɛ ewiase
polisifoɔ, ɛna ɛdii hwammɔ. Afei wɔanya UN no, na ɛyɛ adekorɔ
no ara. Adi hwammɔ. Biribiara nni hɔ a ɛka ho.
71 Biribiara atɔ sini; ɔman abrabɔ, amanyɔsɛm abrabɔ, abatoɔ
mfidie. Oh, me! Wɔyɛ kɛkɛ…Adeɛ no nyinaa awoso, biribiara.
72 Afei mepɛ sɛ mede ba fam bɛne efie kakra. Mohu? Asafo no
abrabɔ awoso na ɛmu nna hɔ. Afei, ɛno ne deɛ na Paulo rekasa
fa ho. Wohu? Ɛno ne baabi a na ɔrekyerɛ, “Sɛ totorobɛnto ma
nyegyeɛ a ɛmu nna hɔ a.” Asafo no abrabɔ awoso. Nnipa no nnim
deɛ wɔnyɛ. Wɔkɔ, wɔrekyini firi asɔre mu kɔ asɔre mu, wɔrebɔ
mmɔden sɛ wɔbɛhunu deɛ ɔwɔ biribi papa; wɔredi akɔneaba,
rebɔ mmɔden sɛ wɔbɛhunu deɛ ɛyɛ papa, baabi a nkyerɛkyerɛ
papa no wɔ. Na ɔbaako bɛba, na wɔbɛtumi akyerɛ mu, ama aka
kakraa bi na aduruwɔn gyidie no ho, ɛyɛ nokorɛ. Na afei, wo nim
adeɛ a ɛdikan, wɔhunu porɔeɛ pii wɔ ɛno mu, kɔsi sɛ wɔsɔ asɔre
foforɔ hwɛ, sɛ wɔbɛhunu deɛ wɔn gyidie teɛ, nkyerɛkyerɛ. Oh,
yei nyinaa, yɛhunu sɛ yɛatete yɛn ho mu afei, ɛnam saa nnoɔma
yinom so, akɔ asɔre ahodoɔ sononko ɔha pii. Afei, biribiara nni
hɔ a ɛtia ɛno. Ɛno ne deɛ wɔbɛtumi ayɛ nnoɔma foforɔ no, afei,
ɛno na wɔyɛ, ɛna ɛsɛ sɛ biribi papa bi firi mu pue, baabi.

73 Mmom, wo hu, worentumi mfa w’ahotosoɔ nhyɛ mu sɛ,
“Mewɔ Mɛtɔdis asafo ahodoɔ kuo no mu, na me—me ho yɛ paa
ɛfiri sɛ me wɔ mu.” “Me—me—mewɔ Baptis kuo no mu, na me ho
yɛ.” Worentumi nyɛ saa.
74 Worentumi nyɛ mpo sɛ wo ka sɛ “wowɔ Pentekoste asafo
ahodoɔ kuo no mu.” Worentumi nyɛ saa. Ɛnsɛ sɛ wo yɛ saa, ɛfiri
sɛ ɛnyɛ saa. Yɛhunu sɛ berɛ a yɛn Pentekoste kuo a ɛdikan no,
Abadwakuo Kɛseɛ no, wɔhyehyɛɛ no pɛpɛɛpɛ no, ankyɛre koraa
kɔsii sɛ wɔfirii aseɛ tetee mu firii hɔ, na wɔtetee mu firii ha, ɛna
nnoɔma, ɛna nkyerɛkyerɛ ahodoɔ. Na afei monhwɛ, baabiara.
Wohu? Ɛkyerɛ sɛ ɛmu nna hɔ. Wɔn a wɔwɔ gyidie wɔ ekuo nko
ara mu no, ɛyɛ—ɛmu nna hɔ.
75 Afei, wo bɛka sɛ, “Onuabarima Branham, woreyi yɛn afiri
mman kɛseɛ bi so wɔ ha. Worekurukyire mfonini tumm a ɛnyɛ
paa.” Na mepɛ sɛ mɛyɛ saa. Na mepɛ sɛ me yɛ.
76 Meyɛɛ saa maa botaeɛ bi nti, sɛdeɛ mɛtumi aka yei. Biribi
wɔ hɔ a ɛmu da hɔ? Aane. Adeɛ baako bi wɔ hɔ a ɛmu da hɔ. Oh,
m’ani agye ho paa, sɛ adeɛ baako bi wɔ hɔ a wobɛtumi de wo ho
atosoɔ, na wanya ahotosoɔ sɛ ɛyɛ nokorɛ. Oh, berɛ a biribiara a
aka afiri hɔ no, Yei bɛgyina hɔ. Sɛ mobɛkenkan Ɔhoteni Mateo
24:35, Ɔkaa sɛ, “Ɔsoro ne asase bɛtwam, nanso M’Asɛm renni
hwammɔ.” Onyankopɔn wɔ fapem bi.
77 Ɔpanin bi, ɔkaa berɛ bi sɛ, ɔpanin tuntum bi a ɔwɔ Anafoɔ
fam. Na ɔwɔ Twerɛ Kronkron, na ɔntumi nkenkan. Na wɔkaa sɛ,
“Adɛn nti na wowɔ bie, Sam?”
78 Ɔkaa sɛ, “Ɛyɛ—ɛyɛ TwerɛKronkron no.” Ɔkaa sɛ, “Wɔatwerɛ
wɔ Ho.” Na ɔkaa sɛ, “Megye No di, ɛfiri nnuraho kɔ nnuraho,
na megye nnuraho no nso di,” ɔkaa saa, “ɛfiri sɛ ɔwɔ ‘Twerɛ
Kronkron’ a watwerɛ wɔ ho.”
79 Na ɔbarima no rekasa kyerɛ no, ɔkaa sɛ, “Wogye deɛ ɛwɔ Mu
nyinaa di anaa?”

Ɔkaa sɛ, “Aane, owura. Me gyedi.”
80 Ɔkaa sɛ, “Afei, ɛyɛ, wo kyerɛ sɛ wo bɛyɛ biribiara a Twerɛ
Kronkron no kaa sɛ yɛ?”

Ɔkaa sɛ, “Aane, owura.”
81 Ɔkaa sɛ, “Ɛdeɛn sɛ saa Twerɛ Kronkron no kaa sɛ Sam nhuri
mfa saa ɔboɔ fasuo no mu hɔ ɛ? Ɛdeɛn na wobɛyɛ?”

Ɔkaa sɛ, “Mɛhuri.”
82 Ɔkaa sɛ, “Ɛyɛ, afei, ɛbɛyɛ dɛn na wobɛtumi afa fasuo no mu
a tokuro nni hɔ?”
83 Ɔkaa sɛ, “Sɛ Twerɛ Kronkron no kaa sɛ Sam bɛhuri a, tokuro
bi bɛwɔ hɔ berɛ a Sam bɛduru hɔ no.” Enti, ɛno, ɛno yɛ nokorɛ
papa. Tokuro bi bɛwɔ hɔ.
84 Deɛ ɛsɛ sɛ woyɛ ara ne sɛ wobɛgyina Onyankopɔn Asɛm so,
na Onyankopɔn bɛyɛ deɛ aka no. Oh, saa Fapem kɛseɛ no!

85 Megyedi sɛ Ɔkaa saa, wɔ Luka, megyedi sɛ na ɛyɛ, baabi a
na ɔfiri bepɔ no so baaeɛ no, Ɔka kyerɛɛ asuafoɔ no sɛ, “Nnipa
ka sɛ Me onipa Ba no ne hwan?”

Ɛna ɔbaako kaa sɛ, “‘Yeremia,’ ɛne ‘adiyifoɔ no mu bi,’ ɛne
deɛ ɛkeka ho.”

Na Ɔkaa sɛ, “Na mo nso moka sɛ Me ne hwan?”
86 Ɛno ne berɛ a Petro kaa saa asɛm titire no, “Wo ne Kristo no,
Onyankopɔn teasefoɔ no Ba.”
87 Ɔkaa sɛ, “Nhyira ne wo, Simon, Yona ba, ɛnyɛ honam ɛne
mogya na ɛyii yei kyerɛɛ woɔ. Mmom M’Agya a ɔwɔ Soro no na
ɔyii yei kyerɛɛ woɔ. Na saa ɔbotan yi so na Mede M’Asafo bɛsie,
na asamando apono remmu mfa So.”
88 Ɛyɛ deɛn afei? Meregyina nokorɛ a wayi no adie afiri
Nyankopɔn Asɛm mu no so. Ɛfiri sɛ, “Mfitiaseɛ no na Asɛm no
wɔ hɔ, na Asɛm no ne Onyankopɔn na ɛwɔ hɔ, na Asɛm no yɛ
Onyankopɔn. Na Asɛm no bɛyɛɛ honam na ɛbɛtenaa yɛn mu.”
Na wɔyi kyerɛɛ Petro sɛ na ɛno yɛ Onyankopɔn Asɛm a wadi ho
adanseɛ. Amen.
89 Ɛno nti na Ɔtumi ka sɛ, “Hwan na ɔbɛtumi abu Me bɔne bi
ho fɔ? Hwan na ɔbɛtumi abu Me fɔ? Biribiara a Asɛm no aka afa
Me ho no, mayɛ bi.” Na Onyankopɔn adi ho adanseɛ, sɛ Ɔno ne
Asɛm no. Oh, ɛne no. Onyankopɔn ada adi, Asɛm no ka saa, na
afei Onyankopɔn ama no ayɛ ade kann, wama no aba mu, akyerɛ
saa.
90 Mfirinhyia pii a abɛsene korɔ, berɛ awɔka kyerɛɛ asafo no sɛ,
“Biribiara nni hɔ sɛ Honhom Kronkron mu asubɔ, ɛno yɛ atenka
bi a nnipa no ara de wɔn ho yɛ adwuma,” nanso wɔn a wɔnyaa
No no, hunuu sɛ ɛno ne nokorɛ no. Na wɔnim sɛ Onyankopɔn
yɛ kann. Na wakyerɛ, kɔsi sɛ, ɛnnɛ, Onyankopɔn Pentekoste
anammɔntuo no afa aman no mu, de dodoɔ aba Kristo mu sene
wɔn a aka no nyinaa.
91 Yɛn Kwasiada Asrafoɔ, a ɛnkyɛree koraa, Katolik krataa no,
kaa sɛ, Me gyedi sɛ na ɛyɛ afe a ɛdi akyire, anaasɛ afe a ɛtwaa
mu no, baako, na, “Katolik asafo No twerɛɛ wɔn a wɔsakraeɛ
ɔpepem fa din. Baabi a, Pentekostefoɔ no twerɛɛ ɔpepem baako,
mpem aha nnum din.” Amen.
92 Ɛyɛ deɛn? Ɛyɛ adeɛ a wɔrenyini, Onyankopɔn Asɛm, ɛrepete
baabiara. Sɛnea ɛsɛ sɛ yɛda aseɛ! Adɔɔso ara sɛ, kɔsi sɛ,
mpo seesei Episkopalianfoɔ, Presbiterianfoɔ, Lutafoɔ, ɛna wɔn
nyinaa, wɔreba abɛnya Ɛmu bi. Monhyɛ no nso wɔ Business Men
nhyiamu no ase, moate sɛ wɔrekasa fa afoforɔ binom ho: ɔno
Episkopalianfoɔ, Lutafoɔ, Presbiterianfoɔ. Adɛn, wontaa nte sɛ
Pentekosteni bi reyɛ biribi aboro saa. Ɛyɛ nokorɛ. Ne nyinaa yɛ
afoforɔ no. Ɛfiri sɛ adɛn? Wɔahunu wɔn mmerɛyɛ wɔ wɔn gyidie
no mu, na wɔasane wɔn akyi aba Asɛm no mu. Ɛhɔ na wohunu
fapem, biribi a ɛrentumi ntu anammɔn.

93 Hwehwɛ mu wɔ hɔ, HonhomKronkron no a ɔte Ne Nkwamu
wɔ nnipa mu, ɔreda Ne ho adi akyerɛ wiase. Na ɛma sukɔm de
nnipa ma No: ɛnhinhim, akyinnyeɛ nni ho, ɔno Nyankopɔn Asɛm
a ɛreda adi na ɔreyi Ne ho kyerɛ, na Asɛm No ara wɔde rebɔ bra
wɔ nnipa abrabɔ mu. Ade nwanwa nie! Biribiara nni hɔ a ɛmu
nna hɔ wɔ ho. Wo bɛtumi ahunu baabi a Nyankopɔn hyɛɛ bɔ, na
ɛno nie sɛ ɛreda adi. Mfirinhyia ɔha bebree a abɛsene korɔ no
adiyifoɔ no kasa faa ho, na ɛha yɛhunu sɛ ɛrehyɛ mma.
94 Wɔ kasatia no nyinaa mu, nsonsonoeɛ no nyinaa mu, asɔre
gyidie no nyinaa mu no, sɛnea wɔabɔ mmɔden sɛ wɔbɛ tutu saa
Nyankopɔn Asɛm no afiri hɔ! Sɛnea wɔbɔɔ mmɔden sɛ wɔde
nwomasua bɛsi ananmu. Wɔbɔɔ mmɔden sɛ wɔbɛsi ananmu,
wɔde asɔrefekuo. Wɔama wɔn adwene ayɛ basaa. Na ne nyinaa
mu no, ɔno Nyankopɔn Asɛm no daso ara gyina hɔ hyɛnn ɛna
ɛhyerɛn kɛse sedeɛ na ɛteɛ no. Ɛyɛ deɛn? Ɛyɛ saa adeɛ no a ɛmu
da hɔ no. Onyankopɔn kaa sɛ, “Ɔsoro ne asase baanu yi bɛtwam,
nanso M’Asɛm renni hwammɔ.” Afei, ɛno ne biribi a ɛmu da hɔ.
Sɛ wopɛ sɛ wo to woho sekyɛ a, ma saa Asɛm no nto sekyɛ ɛwɔ
w’akoma mu.
95 Dawid kaa sɛ ɔde Ɛno sieeɛ wɔ n’akoma mu, sɛ ɔrenyɛ bɔne.
Ɔtwerɛɛ Ne mmara ɛwɔ mpadua no so, na ɔde kyekyeree ne nsa
ho ɛne baabiara, ɔde N’Asɛm si n’anim berɛ biara. Ɛno ne kwan
no. Kora w’adwene so daa…
96 Onyankopɔn ka kyerɛɛ Yoshua, “Ndane nkɔ nifa anaasɛ nkɔ
benkum, mfiri Ho. Ɛno na wo kwan bɛyɛ dwoodwoo. Afei ɛno na
ɛbɛsi wo yie.”
97 Na sɛ asafo no nyinaa ka wɔn ho bom firi wɔn gyedie ho a, na
wɔgyina Nyankopɔn Asɛm no so a, afei ɛbɛsi asafo no yie. Ɛno
ne adeɛ a ɛbɛtu kɔmunism ase.
98 Ɛdeɛn na ɛmaa kɔmunism yɛɛ…? Adekorɔ no ara, wo susu
sɛ “kɔmunism,” berɛ a na wɔretrɛ wɔn nnaadaa nsɛm no, na
wɔrenyini ntɛmntɛmso, ɛnam ɔpepem ahodoɔ so, na nnipa no
abɔhu ɛfa ho: saa kɔmmunism no bɛfiri hɔ na ɛbɛwu. Ɛsɛ sɛ
ɛyɛ. Kɔmunism, wɔbɛyɛ yei. Wɔbɛtumi ayɛ sɛɛ. Megyedi sɛ
Onyankopɔn de bɛyɛ adwuma, nanso, ɛyɛ nokorɛ, sɛdeɛ Ɔde
Nebukadnessar yɛeɛ no. Ɔbɛtutu afiri mu, ɔno—ɔno—ɔno…
wura bɔne no nyinaa, afiri mu, ɔde kɔmunism. Nanso, saa…
Daabi, ɛdɔɔso ma saa. Nanso, hwɛ. Nanso adeɛ no, kɔmunism,
bɛnya awieɛ. Kɔmmunism bɛba n’awieɛ.
99 Nanso Onyankopɔn Asɛm nni awieɛ, ɛfiri sɛ Ɛnni mfitiaseɛ.
Amen. Ɛne Onyankopɔn yɛ Oniawieɛ. Na sɛ wato sekyɛ, na Asɛm
no ato sekyɛ wɔ wo mu a, wo ne Asɛm no yɛ Oniawieɛ. Amen.
100 Ɛsɛ sɛ ɛba n’awieɛ. Saa nnoɔma no nyinaa rewoso. Ɛmfaho ne
sɛnea wɔresi fadum kɛseɛ, ɛsɛ sɛ ɛtɔ fam. Nnoɔma nyinaa a ɛnni
mu, ɛtia saa Asɛm no, anaasɛ ɛne no bɔ abira no, ɛsɛ sɛ ɛtutuo.
Ɛsɛ sɛ ɛma kwan, ɛfiri sɛ Asɛm no reba nkonimdie mu. Biribiara
nni hɔ a ɛbɛtumi asi No kwan. Onyankopɔn na waka saa.

101 Sɛ Ɔkasa a, ɔsoro ne asase bɛtwam, na Ɛnni hwammɔ da. Fa
saa Asɛm no sie wɔ w’akoma mu, sɛnea wo fa saa Asɛm no na
woma No nyini. Momfa No nto moadwene mu, berɛ biara, ɛfiri
sɛ Ɛnni hwammɔ da. Onyankopɔn Asɛm renni hwammɔ da, ɛfiri
sɛ Ɔkaa sɛ Ɛrenyɛ. Enti yɛpɛ sɛ yɛde si ɛno so.
102 Afei, Paulo kaa sɛ, wɔ Twerɛnsɛm no mu, tesɛ wɔretete
ɔsraani, ɔsraani sɛ ɔnhyɛne. Afei, ɛsɛ sɛ ɔsraani sua nyegyeɛ
a ɛwɔ ne…bugle no anaasɛ totorobɛnto no mu. Ɔnnim sɛ
totorobɛnto no kɔso, ɛbɔ, ebia sɛ—sɛ monkɔ animu anaasɛ ebia
monsane mo akyi. Sɛ ɔnnim nsonsonoeɛ no a, asraafoɔ a wɔadi-
afra bɛn na mobɛnya? Ɔtamfoɔ no nokorɛni bɛtwi afa saa
asraafoɔ no a wɔntetee wɔn yie nsenee saa no so. Amen.
103 Ɛno ne adeɛ a ɛreha yɛn asafo ahodoɔ no ɛnnɛ. Watete yɛn
wɔ gyidie ahodoɔ mu, ɔbaako yɛ sononko firi ɔfoforɔ no ho.
104 Ɛsɛ sɛ yɛka yɛn ho bom. Ɛsɛ sɛ yɛhunu totorobɛnto. “Afei
totorobɛnto no ne deɛn?” wɔka sɛ. Asɛmpa Totorobɛnto no, ɛno
ne No. Onyankopɔn teasefoɔ no Asɛm no ne Totorobɛnto no.
Ɛmfa No ɛne biribiara nni afra.
105 Mma obi mmɔ French sankuo, na ɔfoforɔ baako nhu bugle.
Obiara nnim deɛ ɔbɛyɛ. Ɛde sakasaka na ɛba.
106 Na Paulo rekasa fa nnipa nteteɛ wɔ nyegyeɛ ho. Na sɛdeɛ
saa nyegyeɛ no teɛ no, ɔnim deɛ ɔbɛyɛ pɛpɛɛpɛ, ɛfiri sɛ deɛ ɔbɔ
bugle no wɔ ahyɛdeɛ, ɛna ɛfiri safo hene no hɔ. Na berɛ a ɔhyɛne
saa totorobɛnto yi no, asraafoɔ no nim baabi a—a ɛsɛ sɛ wɔkɔ
pɛpɛɛpɛ, ɛna baabi a wɔbɛsane wɔn akyi, ɛna sɛ ebia wɔbɛfa nifa
anaasɛ benkum, anaasɛ deɛ wɔbɛyɛ, ɛnam totorobɛnto no hyɛne
no so.
107 Afei, asraafoɔ, ɔko, ayɛ ɔko berɛ biara. Yɛn ammɛka Asafo
no ho da, anaasɛ yɛreba asafo no mu, sɛ y’aba adidie bi ase. Ɛsɛ
sɛ yɛhunu sɛ yɛreba akono.
108 Me mmaa da sɛ nnipa mmobɔ m’akyi bɔkɔɔ na wɔnka sɛ,
“Onuabarima Branham, woyɛ nnipa nwanwasoɔ.” Daabi, owura.
Mede ɛkyɛm ba hɔ. Me nhia ɛkyɛm de ma saa. Mede dadeɛ kyɛ
ɛne akodeɛ no. Me ba bɛko, meko asase ho inkyi biara.
109 Onyankopɔn ka kyerɛɛ Yoshua, “Baabiara a wo nan bɛtia no,
ɛno na mede ma woɔ.” Enti, anammɔn tuo biara kyerɛ sɛ wo dea.
110 Na berɛ a asafo no abɛduru baabi a, ɛtoto gyidie no aseɛ, na
ɛtoto Asɛm no aseɛ, na ɔne wiase toto nnoɔma aseɛ, me kyerɛ,
ɛnneɛ na ɔrehwere agyinaeɛ. Ɔresane kɔ akyire.
111 Deɛ yɛhia no anadwo yi yɛ asraafoɔ a wɔbɛfa Ɔsoro bɔhyɛ
biara a ɛwɔ Twerɛ Kronkron yi mu, a Onyankopɔn hyɛɛ ho
bɔ de maa Asafo no, akodeɛ a ɛfiri Onyankopɔn no nyinaa, na
wɔagyina hɔ. Ɛno ne deɛ yɛhia, asraafoɔ; ɛnyɛ ataadeɛ a wɔhyɛ
debɔ nsra, ɛyɛ sononko berɛ biara. Sɛ onipa…
112 Ɔman biara, yɛwɔ akwansrafoɔ wɔ ɔman biara mu. Yɛwɔ
German akwansrafoɔ wɔ ha. Yɛwɔ Engiresifoɔ akwansrafoɔ wɔ

ha. Yɛwɔ—yɛwɔ akwansrafoɔ wɔ England. Ɛdeɛn na wɔrebɔ
mmɔden ayɛ? Wɔrebɔ mmɔden ahwehwɛ adekodeɛ, topaeɛ bɛn,
na ɔfoforɔ no wɔ. F.B.I. bɛne ɔman biara. Wɔrehwɛ, sɛ wɔbɛhunu.
Ɛno ne sɛnea wɔtena aseɛ. Wɔhwɛ na wɔhunu topaeɛ korɔ a
ɔfoforɔ no wɔ. Afei wɔba na wɔbɛyɛ no papa kakra, anaasɛ wɔyɛ
biribi de kotia no. Wɔnni ahotosoɔ wɔ ɔfoforɔ mu, wɔ aman
no mu, ɛfiri sɛ ɛno kyerɛ sɛ aman no rewoso. Adɛn, England
bɛpansam yɛn, wɔ dɔnhwere mu, sɛ yɛkɔ twa wɔn kwan mu a,
anaasɛ yɛbɛpansam wɔn. Wodeɛ momfa obi ntena hɔ, a waboro
nsa kakra anaasɛ mmienu, dodoɔ paa, anaasɛ wɔmpene biribi so,
na afei na afiri hɔ.
113 Ɛnkyɛree koraa wɔ ha, wɔbɛka sɛ, nnoɔma nketenkete bi,
“Wɔyɛɛ no wɔ Japan,” ɛwɔ ɔko no mu. Wɔde bɛhwe fam, na
wɔanante afa ho, ɔman ho dɔ. Na afei wo bɛtua ɛka no bebree
sene biribiara a wotɔ wɔ ɔman no mu. Ɛdeɛn na ɛsiiɛ? Ɛno tuaa
saa mmarimaa no a wɔwuiɛ wɔ hɔ no nkwa ho ka no? Nokorɛni
daabi.
114 Ɛyɛ deɛn? Me mfa ho ne sɛnea wo ko wɔ honam mu nnoɔma
ho, morekɔ, ɛnkyerɛ adeɛ baako. Ɛbɛwoso. Nanso ɔko baako bi
wɔ hɔ a wobɛtumi akɔ mu na wanya agyinaeɛ a wɔrentumi nye
mfiri wo hɔ. Ɛno ne Asɛmpa no nyegyeɛ a ɛwɔ Onyankopɔn Asɛm
Totorobɛnto no mu, na wafa akyɛdeɛ no ɛne bɔhyɛ ahodoɔ a Ɔde
maa Asafo no. Nokorɛni ɛyɛ. Afei, yɛhunu—yɛhunu, wama saa
totorobɛnto nyegyeɛ yi.
115 Afei, ɔman biara bɔ mmɔden sɛ ɔde bambɔ akodeɛ a ɛyɛ paa
ma wɔn mmarimaa sɛdeɛ wɔbɛtumi anya. Afei, me nim, ɛtɔdabi
a saa akodeɛ ahodoɔ yi ɛnyɛ mmerɛ sɛ wobɛsoa.
116 Na me wɔ onuabarima bi, “Rookie,” na wɔfrɛɛ no, ɔkɔ
abɔnten ha, na asraafoɔ no maa no nnoɔma-nkariboɔ aduɔkron
too n’akyi. Na ɛno bɛn sɛdeɛ ne mu duro teɛ. Wɔmaa no sofi, sɛ
ɔmfa ntu amena; etuo, ɛna topaeɛ ahodoɔ pii. Na, oh, menhunuu
saa nnoɔma no bi da! Onua hiani ketewa no na ɛyɛ den sɛ
ɔbɛtumi atutu. Nawɔmaa no twaa kwantenten akwansini-nnum.
Ɛyɛɛ te sɛ ɛbɛkum no. Ɔkaa sɛ, “Saa nkwaseasɛm yi yɛ deɛn?
Ɛdeɛn na me hia de saa dadeɛ kyɛ kɛseɛ yi?” Afei, hwɛ. Asraafoɔ
no nim sɛ ɔbɛhia ɛno berɛ bi. “Ɛdeɛn na mepɛ de sofi no ayɛ,
wɔ kwantempɔn no so, ɔrenante?” Ɛbɛyɛ sɛ wobɛhunu de ayɛ
adwuma. Wobɛtumi ahia no.
117 Aban no remfa biribi mma gyesɛ monim…wɔnim sɛ mode
bɛyɛ adwuma. Ɛsɛ sɛ wɔtete mo ma ɛno. Wɔhwehwɛ nnoɔma a
ɛyɛ papa paa a wɔbɛtumi anya, na wɔde abɔ mo ho ban, ɛfiri sɛ
wɔn anigye ɔman no ho. Wɔn ani gye sɛ morehyɛ mo ho den yie
paa sɛdeɛ mobɛtumi, afiri akoraboɔ ho. Berɛ biara saa na ɛteɛ.
118 Ɛfirii aseɛ wɔ Eden turo nomu. NaOnyankopɔn tete N’Asafo.
Na ɔno…
119 Mo nim, berɛ biara ɛsɛ sɛ yɛyɛ no yie. Seesei, wiemhyɛn dada
no a yɛde yɛɛ adwuma wɔ Wiase Ɔkokɛseɛ a Ɛdikan no mu no;

ɔnoWiase Ɔkokɛseɛ a ɛtɔsoMmienu no, adɛn, saa ahyɛn nketewa
no a na ɛwɔ wiem no nyinaa boom firii hɔ, berɛ a wɔde saa
wiemhyɛn akɛseɛ fɛɛfɛ a na wɔwɔ no baaeɛ no. Adɛn, na wɔnyɛ
hwee. Na afei, dodoɔ a wɔde yɛɛ adwuma wɔ saa ɔko a ɛdi akyire
yi mu no, afei wɔatwam. Wɔn nhia wɔn bio. Wɔanya wiemhyɛn
hoɔharefoɔ. Na, hwɛ, worebɔ mmɔden berɛ biara de yɛ adeɛ yie,
woreyɛ ahobammɔ nnoɔma no yie.
120 Nanso wonim adeɛ bi? Onyankopɔn ɛnsɛ sɛ ɔyɛ no yie.
Onyankopɔn maa Ne mma, N’asraafoɔ, ade papa paa a ɔbɛtumi
de ama wɔn. Berɛ a Ɔmaa wɔn no, ɛdeɛn na Ɔde maa wɔn? Ɔmaa
wɔn N’Asɛm ɛwɔ Eden turo no mu, na ɛsɛ sɛ onipa de hyɛ ne ho
den ɛwɔ Nyankopɔn Asɛm no akyi, na bonsam biara rentumi nya
no. Montena Asɛm no mu.
121 Afei, ɔtamfoɔ no hwehwɛɛ kokoamu nsɛm, Satan, ɔbɔɔ
mmɔden sɛ ɔbɛhwehwɛ deɛ ɔbɛtumi ayɛ de abɔ awura ɛno mu.
Enti ɔno—ɔnim sɛ ɔrentumi mpue na ɔnhoahoa ne ho nkyerɛ
ɔbaa no, enti adeɛ baako pɛ a na ɔbɛtumi ayɛ ne sɛ ɔbɛnya no
wɔ adwendwene mu. Na ɛno ne deɛ Onyankopɔn de yɛ adwuma
ɛnnɛ, de hyɛ N’Asafo den, ɛyɛ N’Asɛm. Na Satan de adwendwene
tumi hyia. Satan na ɔnim sɛ ɛno ne tokuro no. Ɛno ne baabi a ɛyɛ
mmerɛ paa sɛ nnipa bɛbu soɔ, na ɔredwene ho.
122 Moka sɛ, “Afei, momma me ne mo nnwenwene. Afei ɛho hia
anaa?”
123 Sɛ Onyankopɔn kaa sɛ na ɛho hia a, ɛho hia, sɛ ɛsɛ sɛ yɛsu,
na yɛsere, na yayɛ yei nyinaa. Sɛ Onyankopɔn kaa sɛ Honhom
Kronkron mu asubɔ no hia a, memfa ho ne sɛnea Ɛmu duru
teɛ, ɛne sɛnea ewiase dodoɔ a ɛsɛ sɛ wopoɔ, ɛsɛ sɛ wode No yɛ
adwuma, nna yi mu baako, de tena ase. Kwan baako pɛ a wɔde
tena aseɛ.
124 “Afei, ɛsɛ sɛ yɛsua Nyankoma ayaresa, berɛ a yɛwɔ
adɔkotafoɔ papa paa wɔ wiase?”
125 Onyankopɔn maa wo Nyankoma ayaresa ɛfiri sɛ Ɔnim sɛ ɛsɛ
sɛ wo de yɛ adwuma. Ɔmaa wo Honhom no akyɛdeɛ ahodoɔ no.
126 Na berɛ a Satan duruu Hawa ho pɛ no, ɔfirii aseɛ ne no
dwendweneeɛ. Afei, “Nokorɛni, nokorɛni, Onyankopɔn renyɛ
saa.”
127 Nnipa no ka ɛnnɛ sɛ, “Biribiara nni hɔ sɛ amanehunukrom.”
Wɔn mu bebree ka saa kyerɛ wo. Wohu? “Oh, nokorɛ ni
Onyankopɔn renhye Ne mma.”
128 Nokorɛni, Ɔnhye Ne mma. Mmom ɔbonsam na ɔbɛyɛ, ne deɛ.
Hwan ba ne wo? Ɛno ne adeɛ a ɛdisoɔ. Amanehunukrom no wɔbɔ
maa bonsam ɛne nemma, ɛnyɛOnyankopɔnmma.Wɔnmubaako
nni hɔ a ɔrekɔ hɔ. Ɛyɛ nokorɛ. Ɛgyina deɛ woyɛ ne ba so.
129 Afei, Onyankopɔn de N’Asɛm maa Hawa ɛne Adam, na
Ɔnsesaa No da. Wanya no berɛ biara…Kristoni No, anaasɛ
gyedini no, n’Ahobammɔ no ne Asɛm no.

130 Ɔsoro ne asase bɛtwam akɔ. Gyidie biara bɛtwam.
Asɔrefekuo biara bɛdi hwammɔ. Ɔman biara bɛmem. Nanso
Onyankopɔn Asɛm bɛgyina, Daa. Berɛ bi bɛba a adekyeɛ
nsoromma no renhyerɛn bio. Berɛ bi bɛba a owia no renhyerɛn,
ɛna bosome no renhyerɛn, ɛna asase no rentwa ne ho wɔ ne kwan
mu.
131 Nanso OnyankopɔnAsɛm bɛtena ase daa. Aane. Ɛno yɛ biribi
a ɛntumi nkeka ne ho, biribi a wobɛtumi de wo ho ato so. Ɛmu
da hɔ. Nyankopɔn ka biribiara a, ɛyɛ nokorɛ sɛ ɛsɛ sɛ ɛsie.
132 Sɛ Ɔkaa sɛ, wɔ Eden turo no mu no, sɛ Ɔgyefoɔ, Ɔbɛsoma
Mɛsaia no, na ɛmu da hɔ sɛ ɔbɛba. Ɛwɔ mu sɛ wɔtwɛnee
mfirinhyia mpem nnan, nanso Ɔduruu hɔ. Na ɛsɛ sɛ ɔba ɛfiri sɛ
na ɛyɛ Onyankopɔn bɔhyɛ Asɛm.
133 Onyankopɔn hyɛɛ bɔ sɛ ɔbɛsoma No aba bio. Ɔbɛwɔ ha.
Memfa ho ne anyeanniefoɔ dodoɔ ɛne akyinnyefoɔ a wɔbɛsɔre,
deɛ wɔyɛ biara, sɛnea kɔmunism dodoɔ a ɛbɛterɛ, Yesu Kristo
bɛba, na ɔbɛnya Asafo a Mogya-ahohoro ne ho, na ɔbɛfa No wɔ-
wiem akɔ Soro. Adɛn? Ɛmu da hɔ sɛ ɛyɛ saa. Onyankopɔn Asɛm
na ɛkaa saa.
134 “Sɛ wo bɛtumi agye adi a, adeɛ nyinaa bɛtumi ayɛ hɔ.” Ɛno
mu da hɔ. Nyankopɔn kaa saa, na ɛrentumi nsesa, worentumi
nwoso no mfiri hɔ. Onyankopɔn kaa saa, sɛ wone no bɛtena
(Afei…) na wobɛnya gyidie wɔ mu a, gyedi.
135 Ɛnyɛ nyegyeɛ a ɛmu nna hɔ. Onyankopɔn rentumi mma
nyegyeɛ a ɛmu nna hɔ. Gyidie ahodoɔ bɛtumi ama ngyegyeɛ a
ɛmu nna hɔ. Asɔrefekuo ahodoɔ bɛtumi aka asɛm a ɛmu nna hɔ.
Nanso Onyankopɔn rentumimma ngyegyeɛ a ɛmu nna hɔ. Na saa
Asɛm yi yɛ Onyankopɔn. Na biribi a ɛmu nna hɔ nni Ho. Ketewa
biara mu da hɔ.
136 Afei, ɛnam Asɛm no so na Asafo kɛseɛ no hyɛ akotadeɛ. Afei,
berɛ a Yesu baaeɛ no, akotadeɛ korɔ no ara na Ɔde yɛɛ adwuma
anaa? Nokorɛni ɔde yɛɛe.
137 Berɛ a Satan baa Ne nkyɛn, ɛwɔ n’ahoɔden nyinaa mu no,
na ɔkaa sɛ, “Sɛ wo ne Nyankopɔn Ba no a, yɛ sɛɛ, sɛɛ nnoɔma
yinom.”
138 Ɔkaa sɛ, “Wɔatwerɛ sɛ…” Ɔsane kɔɔ Asɛm no so. Satan sɔɔ
No hwɛɛe deɛ ɛkɔ soro kakra. Nanso, Yesu, ɔde Asɛm no sane
baae, “Wɔatwerɛ sɛ…”
139 Ɛhɔ na Ɔgyinaɛ, ɛwɔ saa Asɛm no so, ɔrekyerɛ yɛn sɛ
nhwɛsoɔ. Sɛdeɛ Ɔkaa wɔ Korintofoɔ a Ɛdikan, ɛdikan…
Ɔhoteni Yohane 14:13, “Mamamo nhwɛsoɔ.” Na ɛno yɛ nhwɛsoɔ,
sɛ ɛsɛ sɛ yɛma ɛmu da hɔ, ɛsɛ sɛ yɛde yɛn werɛ hyɛ Onyankopɔn
Asɛm no mu pɛpɛɛpɛ. Momma biribiara a ɛka ho nyɛ atorɔ.
[Ahoma no so yɛ hunu—Ɔs.]
140 Ɛno ne adeɛ baako a ɛmu da hɔ. Onyankopɔn na ɔhyɛɛ bɔ no.
Onyankopɔn bɛdi bɔhyɛ no so. Wɔka sɛ, “Ɛbɛyɛ dɛn na saa adeɛ

yi bɛsie? Ɛbɛyɛ dɛn na Ɔbɛtumi anya nnipa bebree abom, a wɔwɔ
Ohwim adom no, a wɔrekɔ soro?” Me nnim sɛnea Ɔbɛyɛ no. Ɛnyɛ
m’adwuma sɛmɛbisa sɛnea Ɔbɛyɛ no. Ɛyɛm’adwuma sɛmɛsiesie
me ho ama saa. Ɔno na ɔhyɛɛ bɔ no. Ɛbɛyɛ hɔ. Ɔnam Asɛm no so
na ɔhyɛ N’Asafo no den.
141 Na adeɛ a ɛdikan yɛ adwendwene. Afei wɔka sɛ, “Ɛnyɛ
nteaseɛ seesei, sɛ me kɔ saa asafo yi mu a, ɛno nyɛ papa sɛ saa
asafo no anaa?”
142 Asafo baako pɛ na ɛwɔ hɔ awobɛtumi akɔ.Worentumi nkɔ ka
Ho da. Wobɛtumi akɔ ka ekuo ho, Mɛtɔdis ekuo, ɛne Prɛsbiterian
ekuo, ɛne Baptis ekuo no, ɛne Pentekoste ekuo no. Mmom wɔwo
wo to Yesu Kristo Asafo no mu, enti Asafo no na ɛwɔ hɔ no.
143 Wɔyɛ ekuo ahodoɔ, baabi a nnipa bɛhyia, te sɛ
kwaakwaadabi te mman yi so, na aburuburo wɔ mman yi
so, ɛne—ɛne deɛ ɛkaho. Ɛno ne mo ayɔnkofa a monya bom, berɛ
a moredi aduane korɔ no ara.
144 Nanso sɛ ɛba Yesu Kristo Asafo no a, ɛkwan baako pɛ na ɛwɔ
hɔ. Ɛno ne Awoɔ. Awoɔ!
145 Ɛte sɛ onipa, te sɛ deɛ maka no mmerɛ bebree no, te
sɛ anomaa tuntum a ɔte mman no so, ɔrebɔ mmɔden sɛ ɔde
kurokurokokoko ntakra bɛhyehyɛ ne ntaban mu, na waka sɛ,
“Wo hu, merenante sɛ kurokurokoko.” Wohu? Ɔde saa ntakra no
ahyehyɛ mu, ɔnoara. Sɛ ɔyɛ nokorɛ kurokurokoko, ne su bɛso saa
takra no bi.
146 SɛOnyankopɔn teasefoɔ noAsafo no neOnyankopɔn teasefoɔ
no Asafo no a, Ɛbɛso Onyankopɔn teasefoɔ no Asɛm no. Ɛnsɛ sɛ
wo de kurokurokoko ntakra ka ho baabiara. Na ntakra biara a
ɛwɔ hɔ no bɛka kurokurokoko ho. Wobɛtumi agye ɛno adi. Na
ntakra biara a ɛbɛka Nyankopɔn Asafo no bɛyɛ Onyankopɔn
Asɛm. Ɔremfa biribi foforɔ nka ho da gyesɛ Asɛm no. Amen.
Ɛfiri sɛ, Honhom no su ɛso Asɛm no nko ara. Amen. Merenya
nyamesom atenka. Ɛyɛ.
147 Ɛnyɛ biribiara a wobɔ mmɔden yɛ, biribiara nni hɔ a woyɛ.
Worentumi nyɛ nyam-…Worentumi nyɛ nkwagyeɛ. Worentumi
nyɛ akyɛdeɛ no. Ɛsɛ sɛ woso akyɛdeɛ no. Nokorɛni. Wohu? Ɔno—
odwan no nyɛ saa, ɔnyɛ odwan ho nwi. Ɔwɔ odwan ho nwi ɛfiri
sɛ ɔyɛ odwan. Ɔnya odwan ho nwi. Ɔno—ɔno—ɔno atoaa dua no
nyɛ atoaa no. Ɔso atoaa no, ɛfiri sɛ nkwa a ɔwɔ no yɛ saa.
148 Ɛna Onyankopɔn teasefoɔ no Asafo no mfa Yei nhyɛ mu, na
wɔmmɔ mmɔden sɛ wɔbɛyɛ wɔn ho te sɛ biribi. Wɔyɛ deɛ wɔyɛ
dada, ɛnam Onyankopɔn adom so. Na Onyankopɔn Asɛm no ɛne
wɔn akabom, na wɔne Asɛm no akabom. Na nnwuma a wɔyii no
adi wɔ saa ɔbaako a ɔwie pɛ no mu no, Yesu Kristo, Onyankopɔn
a wada adi honam mu, ɛbɛwo ne ho wɔ gyedini biara a wawo no
foforɔ mu. Ɔkaa saa. Amen. Ɛnyɛ biribi foforɔ biara. Afei, ɛno yɛ
biribi a ɛmu da hɔ.

149 Afei, ɛbɛyɛ a—a basaa kakra de ama onipa, sɛ na ɔnnim
totorobɛnto no nyegyeɛ paa no a. Afei, onipa no a wɔntetee no
da maa totorobɛnto no, na ɔntee da no, ɛyɛ, ɔbɛtumi ayɛ basaa
kakra berɛ a ɔbɛte biribi a ɛregyegye sononko firi deɛ ɔteeɛ no
ho. Berɛ biara ɔte, “Bɛka asafo no ho. Fa wo krataa kɔ ha ɛne
ha.” Ɛno bɛtumi ayɛ yie. Deɛ ɔnim nyinaa ne no.
150 Nanso afei sɛ wosane kɔ w’akyi a, ɛfa Honhom Kronkron
mu asubɔ no ho a, worekasa fa Onyankopɔn tumi ɛne nnoɔma
a Ɔyɛ no ho; ɛne sɛnea ɛma mmaa ɛne mmarima no, baanu
no, wɔhohoro wɔn ho firi abrabɔ bɔne mu; sɛnea ɛma wɔn
nante nyame mu, nokorɛ mu. Ɛne nnoɔma a ɛyɛ, na ɛde asubɔ
no ba, wɔreka kasa foforɔ, wɔresa ayarefoɔ yadeɛ, wɔretu
ahonhommɔne, wɔrehyɛ nkɔm, akyɛdeɛ, oh, anisoadehunu
ahodoɔ, biribiara a ɛwɔ Asafo no mu. Halleluya! Ɛyɛ nokorɛ.
Sɛ ɛkɔ a, afei ɛyɛ basabasa kakra de ma wɔn a wɔntee saa
totorobɛnto no da.
151 “Ɛyɛ,” woka sɛ, “m’asɔre nkyerɛkyerɛ saa.” Ɛnneɛ na ɛrenhu
Asɛmpa totorobɛnto no. Animuonyam! Ɛyɛ.
152 Nanso ɛkɔ ma asraafoɔ no a wɔatete wɔn no, halleluya,
sɛ wɔte saa totorobɛnto nyegyeɛ no a, wɔnim sɛnea wɔgyina
nhyehyɛeɛ no mu. Okristoni sraani, rekɔ n’anim! Animuonyam!
Oh, ɛno mu da hɔ!

“Ɛyɛ dɛn na wo hunu sɛ ɛmu da hɔ?”
Ɛgyina Asɛm no so.
“Ɛyɛ,” woka sɛ, “yɛn asafo nkyerɛkyerɛ Saa.”

153 Nanso totorobɛnto no hyɛnNo.Mempɛ sɛwɔtetemema asɔre
gyedie, ɛfiri sɛ ɛbɛwoso na ahwe fam. Mmom sɛ watete wo wɔ
Asɛm no mu a, ɔsoro ne asase bɛtwam, na saa Asɛm yi rentwam
da. Gyidie biara, biribi foforɔ biara, bɛdwiri. Nanso saa Asɛm yi
renni hwammɔ da. Amen. Ɛno ne nyegyeɛ no. Ɛno ne nyegyeɛ a
mepɛ sɛ mete. Aane, owura.

“Oh,” woka sɛ, “ɛbɛyɛ dɛn na mɛhunu?”
154 Yesu kaa sɛ, “Me nnwammaa te Me nyegyeɛ. Wɔnim Me
totorobɛnto.” Ɔkaa sɛ, wɔ Ɔhoteni Yohane, ti 14 ɛne nyiyimu 12,
“Deɛ ɔgye Me die no, nnwuma a Meyɛ no na ɔbɛyɛ nso.” Afei,
Ɔkaa saa.

Sɛ obi ka sɛ, “Ɛyɛ?”
155 Hebrifoɔ 13:8 kaa sɛ, “YesuKristo te sɛ deɛ ɔteɛ ɛnnora, ɛnnɛ,
ɛne daapem.”

“Oh,” wɔka sɛ, “wɔ kwan bi so.”
156 Afei, odwan paa no bɛka sɛ, “Uh-oh. Oh, biribi resu, wɔ ɛno
mu. Ɛno nyegye yie. Oh, ɛsɛ sɛ ɛno yɛ French abɛn. Na ɛno nyɛ
totorobɛnto, ɛfiri sɛ Twerɛ Kronkron nomma nyegyeɛ a ɛmu nna
hɔ.”

157 Ɛka sɛ, “Wobɛnya Honhom Kronkron no.” Ɛnyɛ,
“Wobɛtumi.” “Wobɛyɛ, obiara.” Mmerɛ tenten bɛn? “Mo
mma, ɛne mo mma mma, ɛne wɔn a wɔwɔ akyirikyiri, mpo
dodoɔ a Awurade yɛn Nyankopɔn bɛfrɛ wɔn nyinaa.” Ɔbɛhyɛne
totorobɛnto no wɔ abusua biara mu ɛne awoɔ ntoatoasoɔ biara,
na wɔbɛte Ne Nne. Wɔbɛgye No adi, wɔn a wahyɛ wɔn ama
Nkwa no. Amen. Wɔbɛgye No adi ɛfiri sɛ wɔnim sɛ Ɛyɛ Asɛmpa
no totorobɛnto no na ɛrehyɛne. Ɛnyɛ adeɛ a ɛmu nna hɔ. Ɔsraani
biara nim sɛnea ɔbɛgyina.
158 Afei, mo hunuu Petro, ɛne Yohane, Yakobo, ɛne asafo a
ɛdiikan no, wɔde nsrabɔ rekɔ kwan yei so, ɛfiri sɛ totorobɛnto no,
Yesu, kaa sɛ, “Monkɔ wiase nyinaa, nkɔka Asɛmpa no.” Marko
16, hwɛ, “Nsɛnkyerɛnneɛ yi bɛdi wɔn a wɔbɛgye adie akyi.”
Yɛhunu Petro, Yakobo, Yohane, wɔn a aka no regyina tee, wɔrebɔ
nsra kɔ Ɛno ho.
159 Na yɛredane afa kwan foforɔ bi so, afiri Ho? Ɔbaako rekɔ
animu, ɔfoforɔ rekɔ akyire? Ɔbaako reka sɛ, “Ɛyɛ, na ɛno yɛ
ɔfoforɔ dea. Ɛno, ɛno—ɛno nyegyeɛ no, na ɛyɛ ɔfoforɔ dea.” Oh,
daabi. Ɛrentumi nyɛ saa.
160 Kristofoɔ asraafoɔ no nyinaa tie totorobɛnto no. Onyankopɔn
kaa sɛ ɛno ne totorobɛnto no. Ɔrentumi nsesa no. Ɛno ne nyegyeɛ
a Ɔkaa sɛ ɛbɛyɛ nyegyeɛ no. “Yei bɛma nnipa no nyinaa ahunu,”
na Asafo no afiri hɔ kɔ.
161 Wɔn mu bi nnye Ne Mmaeɛ ankasa no nni. Twerɛ Kronkron
no kaa sɛ Ɔbɛba, enti yɛrehwɛ Ne Mmaeɛ no kwan. Sɛ Ɔnni ha
anadwo yi a, yɛbɛhwehwɛ no anɔpa no. Sɛ Ɔnni ha anɔpa no a,
yɛbɛhunu No ɔkyena anadwo. Na yɛbɛkɔ so ara ahwɛ no kwan.
Sɛ yɛda a, yɛn—yɛn…yɛn tɔɔ piti kwa. “Ɛfiri sɛ Onyankopɔn
totorobɛnto no bɛhyɛne saa totorobɛnto a ɛdi akyire no, na
Kristo mu awufoɔ bɛsɔre. Na yɛn a yɛtete aseɛ na yɛaka yi wɔaba
abɛhwim yɛn ne wɔn abom, na y’akɔhyia Awurade wɔ wiem, na
yawɔ hɔ daapem.” Ɛno ne totorobɛnto no nyegyeɛ no. Sɛ mete ase
anaa sɛ mekɔ a, ɛmfa nsonsonoeɛ biara mma. Mɛte nyegyeɛ no.
Mɛsɔre. Animuonyam nka Onyankopɔn! Mɛsɔre. Oh, aane. Aane.
162 Yesu kaa, sɛ, “Me nnwan te Me nne.” Ɔno ne Asɛm no a ɛdaa
adi. Berɛ a ɔno…Ɛno ne sɛnea Ne nnwan nim No.
163 Seesei monhwɛ Farisiifoɔ no ɛne wɔn wɔ saa da no mu. “Oh,”
wɔkaa sɛ, “saa Onipa yi yɛ Beelsebub.” Berɛ a Ɔka kyerɛɛ ɔbaa
no wɔ abura no ho no, baabi a, ɛfa ne bɔne ho no, kununom a na
ɔbaa no wɔ, berɛ a Ɔka kyerɛɛ Natanael baabi a na ɔwɔ no, ɛwɔ
dua no ase baabi a Filipo frɛɛ no no, ɛwɔ borɔdɔma dua no ase,
ɔrebɔ mpaeɛ, adɛn, saa da no mu akyerɛkyerɛfoɔ no kaa sɛ, “Saa
Onipa yi yɛ Beelsebul. Ɔyɛ bonsam. Ɔyɛ ntafowayifoɔ.”
164 Nanso na ɛno nte saa mma Petro, Yakobo, ɛne Yohane, wɔn
a aka no. Na wɔnim. Adɛn? Na wɔnim sɛ Onyankopɔn kaa sɛ sɛ
Mɛsaia no ba a, ɛwɔ Mose nne a nkanyan wɔ mu no ase, Ɔbɛyɛ
odiyifoɔ. Na berɛ a wɔhunuu saa nnoɔma no a Ɔkaaeɛ no sɛ

ɛreda adi na ɛyɛɛ pɛpɛɛpɛ no, wɔhunuu sɛ ɛno yɛ nnwammaa
aduane. Na wɔnim sɛ ɛno ne totorobɛnto no. Na wɔfirii aseɛ dii
akyire. “Me nnwan no nim,” ɛfiri sɛ wɔhunuu Onyankopɔn Asɛm
sɛ ɛreda adi.
165 Afei, nnipa no ɛnnɛ, wɔnnye nni sɛ biribi wɔ hɔ sɛ Honhom
Kronkronmu asubɔ.Monkɔmuha anaasɛ baabi awɔwɔHonhom
Kronkron no, na wɔhunu Onyankopɔn bɔhyɛ no sɛ ɛreba mu
pɛpɛɛpɛ, adɛn, “Me nnwan te Me nne.” Wɔnim saa totorobɛnto
no nyegyeɛ ɛfiri sɛ ɛyɛ Twerɛ Kronkron no. “Yesu Kristo te sɛ
deɛ ɔteɛ ɛnnora, ɛnnɛ, ɛne daapem.” Ɔdaso ara yɛ Hebrifoɔ 13:8,
pɛpɛɛpɛ.
166 Memfa ho, seesei, ɛnyɛ nsonsonoeɛ ketekete koraa asafo
dodoɔ a wɔrehyɛne abɛn ahodoɔ. Yɛwɔ asafo abɛn ahodoɔ a
ɛrebɔ, mo nim,wɔrebɔ no baabiara, wɔreka sɛ, “Oh, anwanwadeɛ
nna no atwam. Biribiara nni hɔ sɛ Nyankoma ayaresa.”
167 Oh, nnwamaa kann no ntie saa. Mmomwɔtie saa totorobɛnto
no, saa nokorɛ no.
168 Saa asafo abɛn no bɛtumi agyegye biribiara. Wobɛtumi…
Hwɛ deɛwɔwɔ ɛnnɛ, asafo abɛn ahodoɔ no. Ɔbaako retummirika
ɔkwan sei so, na ɔbaako retu mmirika ɔkwan sɛɛ so. Na bonsam
no te hɔ, ɔka sɛ, “Abarimaa, wɔne wɔn ho reko. Ne nyinaa ne no.
Ɛnsɛ sɛ meto me nsa mpo.”
169 Nanso, onuabarima, ma wɔn nyinaa mfa wɔn akodeɛ berɛ
baako, na wɔnsane mmra ahyɛdeɛ baako ho. Oh, me! Afei
mobɛhunu “Akristofoɔ asraafoɔ, rekɔ wɔn anim,” nokorɛ, ɛnyɛ
sɛ wɔretie abɛn ahodoɔ, mmom wɔretie totorobɛnto no.
170 Momma yɛn ngyae, simma kakra, na yɛnkɔ akyire na yɛnhwɛ
kakra seesei. Yɛrebɛwie, ɛfiri sɛ mempɛ sɛ memamo kyɛre wɔ ha
berɛ tenten. Nanso momma yɛnkɔ akyire na yɛnhwɛ ebinom a
wɔtee saa nyegyeɛ no. Momma yɛmfa…Na wɔwɔ awerɛhyɛmu.
Afei, makyerɛ mo biribiara a ɛmu nna hɔ. Momma yɛmfa onipa
dada baako, berɛ kakra.
171 Momma yɛmfa odiyifoɔ Yob. Afei, saa nnipa no faa sɔhwɛ
mu, nanso na ɔnim sɛ Onyankopɔn rehwehwɛ ɔhyeɛ afɔdeɛ.
Ɛno ne deɛ Onyankopɔn hwehwɛeɛ, na ɛno ne deɛ Ɔrehwehwɛ
nyinaa. Na ɛmfa ho ne sɛnea atoyerɛnkyɛm pii sii wɔ ne fie…
Onyankopɔn nyɛ berɛ biara…
172 Sɛ wo hunu biribi a ɛnkɔ yie ma obi a, ɛno nkyerɛ sɛ
Onyankopɔn rehwe no. Ɛrentumi nyɛ sɛ wafiri Nyankopɔn pɛ
mu. Ɔnim wɔ n’akoma mu sɛ ebia ɔretie totorobɛnto no anaasɛ
ɔnyɛ.
173 Onyankopɔn hwehwɛɛ saa ɔhyeɛ afɔdeɛ yi, ɛna Hiob gyinaa
so pɛɛ. Ne nyinaa ne no. Wɔkaa sɛ, “Hiob, woyɛ kokoam
ɔdebɔneyɛni. Woreyɛ biribi a ɛyɛ mfomsoɔ.” Nanso na ɔnim deɛ
ɛyɛ. Ɔgyinaa hɔ pɛɛ, ɛfiri sɛ na wate totorobɛnto no nyegyeɛ, ɛna
ɔne no tenaa hɔ pɛɛ.

174 Na, awieɛ no, ɛwɔ deɛ ɛtwa toɔ koraa no, berɛ na ɔno…
Na wɔgyaee bonsam maa no haa no, na ɔfaa n’abusua, na ɔfaa
ne mma, ɔfaa ne yoma, na ɔfaa n’agyapadeɛ nyinaa, na ɔsɛee
n’apomuden. Ɔtenaa nso sie so. Ɛyɛɛ tesɛ biribiara asa. Nanso
ɔdaso ara kaa sɛ, “Me nim sɛ me Dimafoɔ te ase. Nna awieɛ
no Ɔbɛgyina asase so. Sɛ nsonsono sɛe me nipadua yi a, wɔ me
honammu na mɛhunu Onyankopɔn.” Biribiara nni hɔ a ɛmu nna
hɔ, a na ɛwɔ hɔ? Ɛnyɛ, “Me—me—me susu sɛ Ɔte ase.” Ɔkaa sɛ,
“Me nim sɛ Ɔte ase, na Ɔbɛsɔre wɔ nna a ɛdi akyire no mu wɔ
asase no so. Sɛ nsonsono sɛe me nipadua yi a, wɔ me honam mu
na mɛhunu Onyankopɔn.” Oh, me! Ɛsiiɛ. Na ɔwɔ awerɛhyɛmu
paa.
175 Abraham, ɔnam ɛserɛ no so dakoro bi, ɔtee sɛ Onyankopɔn
kaa sɛ, “Abraham, merekɔ…” Ɔhyiaa Abraham ansana Asɛm a
wɔatwerɛ no, na Ɔkaa sɛ, “Abraham, merebɛma wo ɔbabarima
ɛnam wo yere, Sara so.” Na wadi mfirinhyia aduosia-nnum saa
berɛ no, na Abraham wɔ aduɔson-nnum. Na wɔsiesiee wɔn ho
maa saa, na nani nwu sɛ ɔredi adanseɛ. Na ɔnim sɛ ɔrebɛnya
ɔbabarima no.
176 Na Twerɛ Kronkron no kaa sɛ, “Nyankopɔn bɔhyɛ no ho
deɛ wamfa ɔgyeɛ a wɔnnye nnie annye kyim, mmom na ɔnim
ampara.” Amen. Ɔnim ampa ara sɛ, ɛno kyerɛ sɛ wahyia awieɛ
no. Amen. Ɛne no. Awieɛ no ne ɔkwan no awieɛ. Ɛyɛ adeɛ a ɛdi
akyire. Ɛyɛ—ne nyinaa ne no.

Ɔkaa sɛ, “Me nim ampa ara sɛ, deɛ Onyankopɔn hyɛɛ ho bɔ
no, Onyankopɔn bɛtumi ayɛ.”
177 Woyɛ, anadwo yi, wo nim ampa ara sɛ yei yɛ Honhom
Kronkron no? Wonim ampa ara sɛ, yei ne kwan no?Wo nim ampa
ara sɛ, Ɔyɛ Ɔyaresafoɔ? Wo nim ampa ara sɛ Ɔreba bio? Wo nim
ampa ara sɛ Ɔte sɛ deɛ ɔteɛ ɛnnora, ɛnnɛ, ɛne daapem? Amen.
Wonim ampa ara! Aane.
178 Momma yɛnhwɛ ɔfoforɔ baako, Elia, ɔgyina bepɔ no so hɔ.
Na ɔne Isabel ne n’anim a wakeka anya akasakasa gyegyeegye,
na asɛ ɔreberɛ fa ho. Na mmaa no nyinaa de awuraa a ɔdikan no
ayɛ nhwɛsoɔ, ebia etire ayie waterhead ɛne deɛ wɔwɔ biara wɔ
saa da no mu. Na wakasa gyegyeegye afa ho kɔsi sɛ—ɛreyɛ de no
ato fam.
179 Tee, Onyankopɔn ka kyerɛɛ no sɛ, “Kɔ fam hɔ. Mo nim,
osuo tɔ bɛyɛ nna mmienu anaasɛ mmiɛnsa nnawɔtwe, ɛwɔ ha.
Nanso wo deɛ gyina Ahab anim, na woka kyerɛ no sɛ, ‘SƐDEƐ
AWURADESEƐNIE. Bosuo rentɔmfiri soro gyesɛmekasa.’”Oh,
me!
180 Wanka sɛ, “Afei, Ahab, ebia, ɛbɛyɛ adwuma kwan yei so.”
Oh, daabi. Na ɔnim ampa ara, biribiara nni hɔ a ɛmu nna hɔ.
“Bosuo rentɔ, osuo rentɔ, gyesɛ mekasa.” Amen. Animuonyam!
Oh, adɛn? Ɔtee totorobɛnto no. Na ɛmu da hɔ. Na ɔnim ne
Nyankopɔn. Na ɔnim sɛ biribi ɛbɛsi, berɛ a Onyankopɔn kaa saa

Asɛm no, ɔsoro ne asase nyinaa bɛtwam akɔ kɔsi sɛ ɛbɛ—ɛsiiɛ, na
ɛsɛ sɛ ɛsi. Nokorɛni na ɔnim ampa ara.
181 Afei, Ɔkaa sɛ, “Elia, mepɛ sɛ wokɔ ɛwɔ ɔman no mu hɔ baabi
a ɛyɛ wesee paa, kɔ bepɔ no so baabi a nsuo biara nni hɔ. Nanso
me wɔ baako wɔ soro hɔ ma wo.”
182 Na ɔnim ampa. Ɔforo kɔɔ bepɔ no so na ɔkɔtenaa asuo Kerit
no ho. “Na afei ɛdeɛn na merekɔyɛ wɔ soro ha?”

“Mahyɛ anene dada sɛ ɔmma wo aduane nni.”
183 “Afei, sɛn na saa anene no…Afei, montwɛn simma,
Awurade”? Daabi, daabi. Totorobɛnto no hyɛneeɛ. Ɛno ara dɔɔso.
“Ɛbɛyɛ dɛn na ɛbɛsie? Me nnim. Memfa ho. Mohu? Ɛnyɛ me na
mɛha me ho wɔ ɛno ho. Ɛno yɛ Onyankopɔn adwuma. Ɔkaa sɛ
Ɔhyɛɛ anene no.”
184 “Ɛyɛ, Awurade, mepa wo kyɛw Wobɛbubu mu ama me, na
waka akyerɛ me baabi a wɔn…ɛdeɛn sukuu na saa anene no
kɔɔeɛ, kɔsuaa sɛ wɔka Hebri? Adeɛ bɛn na…Wɔnoa aduane wɔ
mframagya so, anaasɛwɔwɔ nnuagya, anaasɛ sɛn nawɔyɛ no? Na
ɛhe na wɔn…Aboa bɛn na wɔbɛkum no?Wɔyɛ nnomaa nketewa
kɛkɛ. Ɛbɛyɛ dɛn na wɔbɛkum nantwie ama me, sɛ wɔbɛma me
nantwinam a ɛhyɛ paanoo mu?” Hwɛ? Hwɛ? Wammisa saa.
185 Onyankopɔn, ɔno—ɔno Onyankopɔn totorobɛnto no, Ne Nne
hyɛnee ɛna ɔkaa sɛ, “Mayɛ!” (Ɛnyɛ, “Elia, mɛtumi ayɛ.”) “Mayɛ
saa.” (“Mɛyɛ saa.”) “Mayɛ mawie dada.” Amen.
186 Ɔno ne yɛn Nyankopɔn, anadwo yi. Ɛnyɛ, “Ɔbɛyɛ.” Wayɛ
dada. Amen. Wayɛ dada. Amen. Ɛnyɛ, “Ɔbɛyɛ; Ɔbɛtumi; Ebia
ɔbɛyɛ.” Wayɛ awie dada. “Mahyɛ anene sɛ.”
187 Ɔkamfo Ne Honhom de ma nnipa nyinaa. Ɔkamfo Ne nhyira.
Ɔforo kɔɔ Soro, na ɔde akyɛdeɛ maa nnipa. Obi rebɛnya. Obi
bɛpo. Ɛnyɛ m’adwuma ne sɛnea ɛba. Ɛyɛ saa sɛdeɛ ɛkɔ hɔ.
Onyankopɔn kaa sɛ ɛbɛyɛ saa, na ɛyɛ saa. Petro kaa sɛ, wɔ
Pentekoste Da no, “Monsakyera mo adwene, mo nyinaa, na
wɔmmɔ mo asu wɔ Yesu Kristo Din mu mma mo bɔne fakyɛ,
na mobɛnya akyɛdeɛ no, Honhom Kronkron no.” Ɛbɛyɛ dɛn na
Ɛbɛba? Me nnim. “Ɔno—ɔno bɔhyɛ no yɛ mo mma, ɛne wɔn a
wɔwɔ akyirikyiri dea, mpo dodoɔ a Awurade yɛn Nyankopɔn
bɛfrɛ wɔn nyinaa.” Afei, na worentumi nkyerɛ ɛno mu nsɛe no.
Totorobɛnto no ahyɛne, na me gyedi. Me yɛɛ setie, na menyaa
no. Amen. Afei bɔ mmɔden gye akyinnyeɛ yi me firi mu prɛko.
Amen. Oh, menyɛ pɛ. Daabi.
188 Te sɛ saa anadwo no, onuabaa tuntum no, ɔkaa sɛ, “Ɔhwɛfoɔ,
mɛtumi adi adanseɛ anaa?”

“Aane, maame.”
189 Ɔkaa sɛ, “Mepɛ sɛ me ka saa adeɛ baako yi.” Ɔkaa sɛ, “Me—
me—menyɛ deɛ mepɛ sɛ meyɛ.” Na ɔkaa sɛ, “Menyɛ deɛ ɛsɛ sɛ me
yɛ. Nanso, adeɛ baako bi wɔ hɔ a me nim, menyɛ sɛ deɛ na me
teɛ.”

190 Enti, saa, saa kwan no so na yɛn atenka teɛ fa ho seesei.
Mente sɛ deɛ na meteɛ, ɛfiri sɛ manya nkwagyeɛ anadwo yi,
ɛnam Onyankopɔn adom so, na me nsa aka Honhom Kronkron
mu asubɔ no, wɔ ahyɛdeɛ no so. Wɔhwie guu wɔ Pentekoste Da
no mu, na bɔhyɛ no ɔde ama, na me gyee no diiɛ. Biribiara nni
hɔ a ɛmu nna hɔ. Me tee nyegyeɛ no. Meyɛɛ setie, na me wɔ
awerɛhyɛmu sɛ ɛno ne deɛ ɛteɛ. Nokorɛni.Me nim sɛ ɛyɛ. Nokorɛ.
191 Simeon, akɔkora nimdefoɔ a wadi bɛyɛ mfirinhyia
aduɔwɔtwe, mfirinhyia ɔha pii berɛ a ɔdiyifoɔ baa asase so,
nanso ɔde suban pa kɛseɛ na ɛnenam hɔ. Honhom Kronkron no
kasa kyerɛɛ no da koro bi, ɔkaa sɛ, “Simeon, wo nim, worenwu
kɔsi sɛ wobɛhunu Awurade nkwagyeɛ.” Animuonyam!
192 Ebia ɔsɔfo panin no, ɔresera n’abɔdwesɛmummerɛ kakra, na
ɔkaa sɛ, “Simeon, ɛsɛ sɛ wonunu w’abɔdwesɛ mu wɔ ɛfa nohoa.”

Ɔkaa sɛ, “Ɛno mma nsonsonoeɛ ketekete koraa.”
“Ɛyɛɛ dɛn na wo hunuuɛ sɛ wo yɛ nokorɛ?”
“Honhom Kronkron no ka kyerɛɛ me saa. Merenwu.”

193 “Adɛn, Simeon, adɛn, woyɛ…Adɛn, wasiesie wo ho sɛ
worebɛwu seesei ara.”
194 “Oh, memfa deɛ wo ka ho. Nanso Onyankopɔn ka kyerɛɛ me
sɛ merenhu owuo kɔsi sɛ mɛhu Ne nkwagyeɛ. Biribiara nni hɔ a
ɛmu nna hɔ. Merenwu. Mentumi nhunu owuo gyesɛ mehu No.”
Amen. Ɛne no.

“Ɛbɛyɛ dɛn na wobɛyɛ, Simeon?”
“Me, ɛno nyɛ m’adwuma.”
“Ɛhe na Ɔwɔ, Simeon?”
“Me nnim.”
“Ɛbɛyɛ dɛn na wobɛhunu sɛ worebɛhu No?”

195 “Onyankopɔn na ɔkaa saa. Ɛne no. Ɛyɛ Asɛm no. Merenhunu
owuo gyesɛ me hu No.” Oh, me!
196 “Oh, ɔpanin hiani bi. Ɛwom, ne tiri asɛe kakra, mo nim. Enti
mongyae no.”
197 Nanso ɔhunuu No, sɛ ɛteɛ biara. Aane, owura. Onyankopɔn
bɔ kwan ma saa nnipa no a wɔbɛfa N’Asɛm no.
198 Yesu, berɛ a na Ɔwɔ asase so ha no, na Ɔgyina Lasaro damena
ho no.
199 Anaasɛ, ansana no, berɛ a na Ɔne nnipa no wɔwɔ—wɔwɔ
nkɔmmɔdie mu no, fa sɛnea Ɔno, nanso na ɔnnii mfirinhyia
aduonum, ɛna ɔkaa sɛ Ɔhunuu Abraham. Monhyɛ no nso sɛnea
na Ɔyɛ turodoo? Ɔkaa sɛ, “AbrahamNnya mmaeɛ no, na MENE.
ME NE.” Ɛnyɛ, “NA me ne,” anaasɛ, “MƐYƐ,” mmom, “ME NE.
Me yɛ turodoo.”
200 Afei, Ɔkaa sɛ, ɛwɔ Lasaro damena ho, ansana Ɔkɔɔ hɔ no,
Ɔkaa sɛ, ɔka kyerɛɛ Marta sɛ, Ɔkaa sɛ, “Me ne owusɔreɛ no,

Nkwa no.” Ɛnyɛ, “Ɛsɛ sɛ me yɛ,” anaasɛ, “Mɛyɛ,” mmom, “Me
ne.” Amen.
201 “Me nuabarima, sɛ Wowɔ ha a, anka wannwu. Mmom
seesei mpo, Awurade, biribiara a Wo bɛbisa Onyankopɔn no,
Onyankopɔn de bɛma Wo.”

Ɔkaa sɛ, “Wo nuabarima no bɛsɔre bio.”
202 “Oh, ɔbɛsɔre wɔ nna a ɛdi akyire no mu, wɔ owusɔreɛ kɛseɛ
no. Na ɔyɛ abarimaa papa. Aane, me gyedi sɛ ɔbɛsɔre.”
203 NansoYesu teneteneeNo kakra, ɔno ara, soro, kaa sɛ, “Nanso
me ne owusɔreɛ no ɛne Nkwa.” Ɛnyɛ sɛ, “Mɛyɛ; Ɛsɛ sɛ me yɛ,”
anaasɛ deɛ ɛkeka ho. “ME NE.” Biribiara nni hɔ, biribiara nni
hɔ a ɛrehinhim, ɛrewosoɔ fa ɛno ho. Biribiara nni hɔ a ɛmu nna
hɔ. Na ɛyɛ turodoo.
204 “Me ne owusɔreɛ no ne Nkwa. Deɛ ɔgye Me die no, sɛ wɔawu
mpo a, ɔbɛsɔre. Obiara a ɔte aseɛ no na ɔgye Me die no rennwu
da.” Ɛnyɛ—ɛnyɛ sɛ, “Wɔrentumi nyɛ. Ebia wɔrentumi nyɛ.”
“Wɔrenyɛ. Hwee—hwee nni hɔ a ɛmu nna hɔ fa ho. Wɔrenwu.”
205 “Deɛ ɔtie Me Nsɛm na ɔgye Deɛ ɔsomaa Me no die no wɔ
daa Nkwa, na ɔremma Atemmuo no mu mpo, na watwa mu afiri
owuo mu kɔ Nkwa mu.”
206 “Ɛnsɛ sɛ wɔba Atemmuo no mu”? Wɔremma Atemmuo no
mu. Amen. Ɔfaa m’Atemmuo. Menni dwumadie biara wɔ hɔ.
Amen. Wo na wowɔ hɔ no. “Watwa mu afiri owuo mu kɔ Nkwa
mu.” Oh!
207 Afei ɔkaa sɛ ɔgyee no diiɛ. Afei, Yesu anka da sɛ, “Ɛyɛ, wo
nim, sɛ wogyedi saa no, na wo nim sɛ me ne Asɛm no, na—na
me—me…Wo nim sɛ me ne Ɔno a na ɛsɛ sɛ ɔba no. Wapaemu
aka saa. Wo gyedi. Mɛka deɛ yɛbɛtumi ayɛ akyerɛ wo. Momma
yɛnkɔfa mpanimfoɔ no mmoa ano, na yɛnkɔ fam na yɛnhwɛ sɛ
yɛbɛtumi ayɛ biribi afa ho a.” Daabi, daabi. Ɔkaa sɛ, “Mɛyɛ…”
Ɛnyɛ, “yɛnkɔ na hwɛ sɛ mɛtumi anyane no a.” “Mɛkɔmakɔ nyane
no.” Amen. Ɛnyɛ, “Mɛ—mɛbɔ mmɔden.” “Mɛyɛ.” Biribiara a ɛmu
nna hɔ nni hɔ. Na ɛno nyɛ nyegyeɛ a ɛmu nna hɔ, berɛ a Ɔkaa sɛ,
“Mɛyɛ. Mɛyɛ.”
208 Na Ɔbaako no ara kaa sɛ, “Mɛyɛ,” ɔhyɛɛ wo bɔ. Halleluya!
Oh, me! Amen.

“Mɛkɔ na makɔ nyane no.”
209 Bio Ɔkaa sɛ, “Monsɛe asɔrefie yi, na mɛhwɛ deɛ mɛtumi
ayɛ afa ho”? “Mosɛe asɔrefie yi, na Mɛsi no bio nna mmiɛnsa.”
Biribiara nni hɔ a ɛmu nna hɔ. “Afei mɛbɔ mmɔden. Mo nyinaa
bɛtumi agyina ha na moahwɛ sɛ mɛtumi ayɛ a anaasɛ mentumi
a”? Ah, daabi. “Mɛsane asi.” Biribiara nni hɔ a ɛmu nna hɔ.
“Mɛsane asi. Mo—monsɛe no; Mɛsane asi.” Oh, me!
210 Adɛn? Na ɔnim sɛ Ɔno ne saa Onipa no a, ɔwɔ Twerɛsɛm no
mu no, a Dawid kasa faa ho no. “Menya Ne kra wɔ asamando,

ɛnaMemmaMeKronkron Ni no nhunu porɔeɛ.” Na Ɔnim sɛ Ɔka
saa Twerɛsɛm bɔhyɛ no ho, enti na Ɔyɛ nokorɛ.
211 Afei, yɛrentumi nyɛ nokorɛ saa? Yɛbɛfa No, nhwɛsoɔ, de ama
nnoɔma foforɔ no. Mmerɛ tenten a OnyankopɔnAsɛm kaa saa no,
yɛrentumi nyɛ nokorɛ wɔ Asɛm no ho sɛdeɛ na Ɔteɛ no?
212 “Me ne owusɔreɛ no ne Nkwa.” “Mɛnyane no bio.” Amen.
Adɛn? Na ɔnim Asɛm no a waka ho asɛm, na Ɔwɔ ahotosoɔ sɛ
ɔbɛsɔre.
213 Sɛmeyɛ saa onipa no a ɔwɔYohane 5:24, “Deɛ ɔtieM’Asɛmna
ɔgyeDeɛ ɔsomaaMe no die no, ɔwɔ daaNkwa, namɛnyane no bio
nna a ɛdi akyire no. ƆremmaAtemmuomu; watwamu afiri owuo
mu kɔ Nkwa mu.” Ɛno—ɛno ne yɛn. Na ɛdeɛn na ɛrehunahuna
yɛn? Asɛm bɛn a?
214 Nsonsonoeɛ bɛn na ɛyɛ adekodeɛ a worehyɛ? Mofrɛ mo
ho yei, sɛɛ, anaasɛ ɔfoforɔ no. Yɛyɛ Onyankopɔn mma, ɛnam
Onyankopɔn adom no so. Honhom Kronkron no ahyɛ yɛn mma,
ɛnam Onyankopɔn adom no so. Nsonsonoeɛ bɛn na ɛyɛ sɛ ebia
baako yei yɛ sɛɛ anaasɛ sɛɛ, sɛ ɔyɛ Prɛsbiteriani, Mɛtɔdisni,
Baptisni? Sɛ Honhom Kronkron no ahyɛ no mma a, na ɔwɔ
owusɔreɛ Nkwa wɔ ne mu. Amen. Aane. Afei, wɔ Pentekoste Da
no…
215 Yesu ka kyerɛɛ wɔn, wɔ Luka 24:49, “Hwɛ, meresoma
bɔhyɛ bi.” Ɛnyɛ, “Mɛtumi ayɛ. Mɛhwɛ deɛ mɛtumi ayɛ afa ho.”
“Mɛsoma M’Agya bɔhyɛ no aba mo so. Nanso monkɔ Yerusalem
kuro no mu na monkɔtwɛn kɔsi sɛ mobɛnya ahoɔden.”
216 Afei, ɛdeɛn sɛ anka wɔtwɛne a, ɛkaa sɛ, oh, nna nsia, wɔka
sɛ, “Ɛdeɛn na yɛretwɛn soɔ? Megyedi sɛ ɛsɛ sɛ yɛde gyidie gye to
mu. Wonsusu saa?”
217 Ɛdeɛn sɛ Yakobo kaa sɛ, ɛwɔ—ɛwɔ da a ɛtɔso nkron no mu
no, ɔkaa sɛ, “Simon, bra ha simma. Wo nim, da bi menyaa atenka
sononko bi. Wohu? Na wo nim deɛ me gyedie? Me—me—me gyedi
sɛ Ɔmpɛ sɛ yɛbɛtwɛn wɔ ha. Me gyedi sɛ yɛwɔ—yanya bi dada.
Wonnwene saa? Momma yɛnkɔ y’adwuma no so. Momma yɛntoa
yɛn somadwuma so”? Oh, anka ɛrensi da.
218 Adɛn? Na wɔnim sɛ odiyifoɔ no kaa sɛ. Afei montie. Odiyifoɔ
no kaa sɛ, “Mmara atia mmara, ahyɛdeɛ atia ahyɛdeɛ, ahyɛdeɛ;
ɛha kakra ɛne ɛhɔ kakra.” “Monsɔ deɛ ɛyɛ no mu yie.” “Na
apɔtɔfoɔ ano ɛne tɛkyerɛma foforɔ ɛnaMe de bɛkasa akyerɛ ɔman
yi. Na ɔhome no nie, ɔhome no.” Na wɔnim biribi a ɛsɛ sɛ ɛsie sɛ
Ɛba a.
219 “Mɛhwie Me Honhom agu da a ɛdi akyire yi mu.” Yoel
2:28, “Ɛbɛba sɛ nna a ɛdi akyire no mu no, Onyankopɔn
na ɔseɛ, Mɛhwie Me Honhom agu honam nyinaa so, na mo
mmammarima ɛne mmammaa bɛhyɛ nkɔm. Na Me nkoa ne
mfenaa so naMɛhwieMeHonhommaguo, wɔ saa da no.Mɛkyerɛ

nsɛnkyerɛnneɛ wɔ soro ɛne—ɛne asase so ɛwɔ fam, ɛne ogya, ɛne
wisie kumoo, ɛne tutuo.”
220 Na wɔnim sɛ ɛsɛ sɛ suahunu bi di Honhom Kronkron no
mmaeɛ akyi. Na wɔmfa nyegyeɛ a ɛmu nna hɔ. Nanso berɛ a
wɔnyaa atenka sɛ biribi atu anammɔn no, na wɔhunuu Twerɛ
Kronkron no adanseɛ sɛ ɛne no rekɔ no, na wɔn adwene mu
nyɛ wɔn nnaa. Ntɛm ara wɔpuee mmɔntene so pɛɛ. Monfa nkyɛ
me. Oh, me! Na wɔn adwene mu nyɛ wɔn nnaa sɛ ɛyɛ Honhom
Kronkron no.
221 Monim sɛnea na wɔn adwene mu nyɛ wɔn nnaa? Kɔsi sɛ,
Petro, saa oniiko ketewa no a ɔnsuaa nwoma, ɔhuri gyinaa
dunsini bi so anaasɛ adaka bi, anaasɛ baabi, ɔkaa sɛ, “Mo Yudea
mmarima,” wasekyere ne koko ketewa no te sɛ akokɔnini ba a
ɔreteam. Ɔkaa sɛ, “Mo Yudea mmarima, mo a mote Yerusalem!
Na mesuro mo, berɛ kakra a abɛsene korɔ no; menyɛ, seesei.
Monhunu yei, na montie me nsɛm. Yeinom mmoroo nsa sɛdeɛ
mosusuo. Mmom yei ne Deɛ.” “Yɛwɔ anidasoɔ sɛ yei ne Deɛ”?
“Yɛgyedi sɛ yei ne Deɛ”? Ɔkaa sɛ, “Yei ne Deɛ odiyifoɔ Yoel kaa
ho asɛm sɛ.” Halleluya! Biribiara a ɛmu nna hɔ nni ho. “Yei ne
Deɛ odiyifoɔ Yoel kaa ho asɛm sɛ.” Oh, me!
222 Yesu kaa sɛ, wɔ Marko 16, ɔhyɛɛ N’Asafo, “Monkɔ wiase
nyinaa, monka Asɛmpa no.” “Ɛsɛ sɛ saa nsɛnkyerɛnneɛ yi
ebia; wɔbɛyɛ, dakoro bi, ebia”? “Wɔbɛdi wɔn a wɔgyedie akyi.
Nsɛnkyerɛnneɛ yi bɛdi wɔn a wɔgyedie akyi. Wɔ Me Din mu
wɔbɛtu ahonhommɔne. Wɔbɛkasa kasa foforɔ. Sɛ wɔmma ɔwɔ so
anaasɛ wɔnom adubɔne biara a, ɛrenyɛ wɔn hwee. Sɛ wɔde wɔn
nsa gu ayarefoɔ so a, wɔn ho bɛyɛ wɔn den.” Ɛnyɛ sɛ, “Ebia.”
“Wɔbɛyɛ. Nsɛnkyerɛnneɛ yinom bɛdi wɔn a wɔbɛgye adie akyi.”
223 Ma me mmɔ no tɔfa, nka yei, onuabarima, onuabaa, de
ma simma kakra a ɛdisoɔ yi. Me gyedi. Me gyedi sɛ biribi
foforɔ, biribiara a ɛne Ɛno bɔ abira no, nnyɛ nokorɛ. Me gyedi
sɛ, biribiara a ɛtia Ɛno no bɛhwe fam. Me gyedi, memfa ho
sɛnea kɔmunism dodoɔ, anaasɛ sɛnea saa isms ɛna ism sɛɛ, ɛna
asɔreism ɛna Romanism, ɛna afoforɔ no nyinaa, Amerikanisms
ɛna biribiara a aka bɛhwe fam.
224 Nanso saa Asɛm no bɛgyina Daa, ɛfiri sɛ Ɛyɛ Asɛm. Na
ansana na ɛyɛ Asɛm no, ɛsɛ sɛ ɛyɛ adwene. Na asɛm yɛ adwene
a wakyerɛ mu. Na Onyankopɔn, wɔ Oniawieɛ mu, ɛba N’adwene
mu. Ɔkyerɛɛ N’adwene. Ɛbɛyɛ Asɛm, na ɛsɛ sɛ Asɛm no da adi.
225 Ɛno ne deɛ nti no, berɛ a Ɔkasa faa Mesaia ho no, na ɛsɛ
sɛ Mesaia ɛba. Ɔkaa sɛ Asafo bi bɛwɔ nna a ɛdi akyire no
mu, a nkekaeɛ anaasɛ mpomponoɛ nni mu; Asafo bi bɛwɔ hɔ.
Halleluya! Ɔkaa saa. Me fa N’Asɛm. Me gyedi.
226 Me gyedi sɛ Ɔhyɛɛ bɔ de Honhom Kronkron no maa gyedini
biara a ɔbɛgye adie. Me gyedi sɛ Petro, wɔ Pentekoste Da no,
berɛ a ɔkaa saa asɛm titire no, na ɔka kyerɛɛ wɔn nyinaa
sɛ wɔnsakyera wɔn adwene na wɔmmɔ wɔn asu, sɛdeɛ saa

nsɛnkyerɛnneɛ yi bɛba, ɛne yei. “Obiara a ɔbɔ Awurade Din no
wɔbɛgye no nkwa.” Me gyedi sɛ ɛno ne Nokorɛ no; ɔgyinaa so.
Mahunu sɛ ɛreda adi.
227 Menim sɛ mene no redi ako. Na menim sɛ merebɔ mmɔden
atu anammɔn. Ansana mɛtu anammɔn bi no, ɛsɛ sɛ metwitwa
biribiara a akyekyere me, hwerɛmo, biribiara a aka, sɛ wɔbɛyi
afiri kwan mu. Nanso berɛ biara a wotu anammɔn no, wo tene
kɔ animu. Amen. Wo deɛ fa sekan no na twitwa.
228 Mo mu bebree mokae Paulo Rader, madamfo paa a ɔsombo.
Na me yɛ abarimaa ɔsɛnkani, abɔfra. Na metaa kɔ Fort Wayne,
kɔtie no, wɔ Rediger Asɔrefie. Onua kunini kɛseɛ! Ɔbɛkɔ n’akyi,
atwetwe ne trɔsa, ama ne nsa so na wateam te sɛ sisire, na
me susu sɛ ɔbɛhuri afa asɛnka pono no akyi. Berɛ a ɔno…Na
ɔde asuasɛm bi bɛfiri aseɛ, aane, wɔ Gyenesis, na ɔde akɔwura
Adiyisɛm mu, ne nyinaa ɔdi akɔne aba. Paulo na ɔyɛ onipa.
229 Ɔrekasa dakoro bi, ɔkaa sɛ, “Na meyɛ duatwani wɔ Oregon,”
baabi a ɔfiri. Ɔkaa sɛ, “Da koro bi, wo nim,” ɔkaa sɛ, “Me—me na
mewɔ asɛmpatrɛ adwuma mu, baabi.” Me werɛ afiri seesei baabi
a na ɔwɔ. Na ɔreyɛ asɛmpatrɛ adwuma.
230 Ɔgyee Onyankopɔn diiɛ, ɔgyee Nyankoma ayaresa diiɛ. Na
Paulo kaa sɛ, ɛwɔ ha pɛɛ baabi a ewiase asafo no gyina
ɛnnɛ yi, ɔkaa sɛ, “Sɛ anka metɔnee m’adom nkransɛm no maa
Pentekostefoɔ a wɔyɛ hyehyeehye-kɔɔ yi a, sɛ anka mɛyɛ deɛ
mede mo nkurɔfoɔ yi ayɛ wɔ ha yi a,” ɔkaa sɛ, “na maha me
ho, wɔafrɛ me kɔ baabi a mewɔ ɛka dɔlla apem ahodoɔ apem.
Maha me ho kɔsi sɛ menyaa kokoram, na merewu seesei. Sɛ anka
metɔnee m’adom nkransɛm no maa Pentekostefoɔ hyehyeehye-
kɔɔ no a, anka Onyankopɔn bɛhyira me ama no aboro so.” Ɛyɛ.
231 Ɔkaa sɛ na ɔwɔ—ɔwɔ kwaeɛ no mu hɔ, na ɔnyaa huraeɛ
tuntum anaasɛ biribi. Na ɛyɛ hu paa. Na ɔkɔɔ kwaeɛ no mu
akyirikyiri, na ɔyɛ gyedini mapa wɔ Nyankoma ayaresa mu. Na
ɔkaa sɛ ɔyaree paa ɛna ɔyaree paa. Ɔbɔɔ mpaeɛ, bɔɔ mpaeɛ. Na
asɛmpakafoɔ no mu bi kaa sɛ wɔrefa kodoɔ na wakɔfa dɔkota.
Adɛn, wode nna pii na wɔbɛnya dɔkota. Na ɔkaa sɛ, “Me—me…
Ɛnyɛ saa. Wo deɛ gyae no saa ara.” Ɔkaa sɛ, “Sɛ Onyankopɔn
ansa me yadeɛ a, ɛnneɛ na mereba Fie.”
232 Enti ɔkaa sɛ ne yere ɛne no tenaa dan no mu. Ɛkɔɔso ara yɛɛ
tumm ɛne esum. Na ɔkaa sɛ ɔfrɛɛ ne yere, ɔkaa sɛ, “Ɔdɔfoɔ, sɔ me
nsa mu.” Ɔkaa sɛ, “Kɔso ara bɔ mpaeɛ ma me. Ɛreyɛ sum seesei.”
Ɔkaa sɛ, “Me—me gyedi sɛ sunsum no retɔ fam wɔ me ho.” Ɔkaa
sɛ, “Sɔmu…Sɔme nsamu na bɔmpaeɛ, berɛ amerepue.” Ɔhyɛɛ
ne ho den, de hyiaa Onyankopɔn.
233 Ɔyɛɛ te sɛ deɛ obi akɔwura anisoadehunu mu no. Na ɔkaa
sɛ ɔsoo daeɛ sɛ wasane aba Oregon ha bio, sɛ abranteɛ, a ɔretwa
nnua. Na ɔkaa sɛ nsraban no mu panin no kaa sɛ, “Paulo, kɔ soro
ha wɔ bepɔ no fa baabi ha, na ɔtwaa dua bi, kɛseɛ bi.”



TOTOROBƐNTO A ƐMA NYEGYEƐ A ƐMU NNA HƆ 29

234 Ɔkaa sɛ ɔforoo bepɔ no ɔde n’abranteɛ nan no, na ɔbɔɔ dua
no too fam, na ɔtwitwaa so, akuma no timm fam. Ɔkaa sɛ sɛnea
saa dua mmerɛmerɛ no, n’akuma namnam, kɛseɛ, ano-fanu no
kɔhyɛɛ dua no mu fɛfɛɛfɛ. Na ɔkaa sɛ ɔnyaa mu sɔɔe, susuu sɛ,
“Ɛyɛ, mede bɛto bepɔ no ayaase.”
235 Onipa papa, a ne ho yɛ den, ɔkaa sɛ, “Me nyaa nteteɛ sɛnea
mede me kotodwe bɔ ho, na mede m’akyi pagya, onipa ne fa a ɛso
paa.” Na n’ahoɔden wɔ n’akyi ɛna n’abatiri, ne nan akyi. Ɔkaa
sɛ, “Mɛma dua kɛseɛ so,” mede bɛto m’abatiri, anante de akɔ.
Nanso ɔkaa sɛ, “Ɛno yɛ dua bi kɛkɛ, nanso,” ɔkaa sɛ, “Me yɛ…”
[Onuabarima Branham pem akasamu no—Ɔs.] (Ɛyɛ me ya.) Ɔkaa
sɛ, “Mantumi amma saa dua no so.” (Ɛyɛ me ya.)
236 Ɔkaa sɛ, “Merentumi mpia saa dua no.” Ɔkaa sɛ, “Me kooe,
ɛna me kooe ɛna mebɔɔ mmɔden sɛ mɛmaso, na mantumi anyɛ.”
Ɔkaa sɛ, “Me hweree m’ahoɔden nyinaa firii me mu.” Ɔkaa sɛ,
“Mantumi ampia saa dua no.” Na ɔkaa sɛ, “Awieɛ no, meyɛɛ
mmerɛ ara sɛ, metenaa ase tweree dua no na mefirii aseɛ pepaa
mfifire no. Na mabrɛ papaapa.”
237 Na ɔkaa sɛ, “Ɛyɛɛ kakra no, me tee me panin nne.” Nanso
ɔkaa sɛ, “Na ɛyɛ nne dɛɛdɛɛdɛ paa bi ame ntee bi da.”Na ɔkaa sɛ,
“Berɛ a me danee me ho no, ɛnne no kakyerɛɛ me sɛ, ‘Paulo.’ Na
me kaa sɛ, ‘Aane, panin, ɛyɛ deɛn?’ Ɔkaa sɛ, ‘Ɛdeɛn na woretwe
agyeɛ?’” Ɔkaa sɛ, “‘Ɛyɛ, wo na wohyɛɛ me sɛ memfa no mmra
nsraban no mu, na mabrɛ me ho afiri mu, wɔ ho. Me—mentumi
nyɛ, ɔpanin.’ Ɔkaa sɛ, ‘Paulo, wo nhunu saa nsuo mu asutene
no sɛ ɛnam hɔ pɛɛ?’ Ɔkaa sɛ, ‘Aane.’ Ɔkaa sɛ, ‘Saa asutene no
ba nsraban no mu pɛɛ. Adɛn nti na wonto ntwene nsuo no mu,
nhuri ntena so na wontena so mma nsraban no mu?’ Ɔkaa sɛ,
‘Mannwene ɛno ho da.’”
238 Enti ɔmunimunii no faa nsuo nomu, ɔhurisii so, ɔkaa sɛ, “Oh,
me!” Ɔfirii aseɛ petee nsuo, na ɔrehuri, na ɔreteam, dendeenden,
berɛ a ɔreforo asorɔkyeɛ no, ɛna ɔnam nsuo no mu, biribiara, te
dua yi so rekɔ, ɔrekɔ, ɔreteateam, “Mete so rekɔ! Mete so rekɔ!”
239 Ɔkaa sɛ, adeɛ a ɛdikan, n’ani baa ne ho so, na ɔwɔ fam
mfinimfini hɔ pɛɛ, ɛna ne yere ne no reteam. Ɔbɛteam, “Mete
ne so! Mete ne so! Mete ne so!” Anuanom!

Aman retete pansam, Israel renyane,
Nsɛnkyerɛnneɛ no a Twerɛ Kronkron no hyɛɛ
ho nkɔm no;

Amanamanmufoɔ nna aso, funtum dadeɛ ayɛ
adesoa;

“Monsane mo akyi, O mo a moahwete, nkɔ mo
ara mo deɛ mu.”

240 Saa Nkransɛm yi a ɛfiri Onyankopɔn Asɛm mu yi ne Nokorɛ
no. Nkwa mu anaasɛ owuo mu, Meretena Ɛno so. Me nyɛ…
Me ne No nkasakasa gyegyeegye. Ɛnyɛ sɛ merebɔ mmɔden ne
No akasa gyegyeegye. Mafa No, ɛna meretena Ne so. Momma

kasatiafoɔ no nsɔre.Mɛto etuo biara.Mereba nsraban nomu, nna
yi mu baako, meretena Onyankopɔn Asɛm no so. Amen. Mewɔ
awerɛhyɛmu sɛ mɛba hɔ.

Momma yɛmmɔ mpaeɛ.
241 Adɛn nti na wo bɔne adesoa retwetwe woɔ? Adɛn nti na
wobɛwɔ tebea a wo wɔ mu yi, wonnim baabi a wo gyina, wode
mmirika firi asafomu kɔ asafomu, ɛnawofiri beaɛ kɔ beaɛ? Adɛn
nti na womfa mmɔ so, wɔ asennua no so, anadwo yi, na wontena
Asɛm no mu? Adɛn nti na womfa Onyankopɔn bɔhyɛ anadwo yi
na womfiri ɔhaw no mu, mfiri mu nkɔ petee mu, abue te saa? Ɛne
No nko ntɔkwa. Nha wo ho wɔ Ho. Wo deɛ gye No di ara, gye No
to mu. Ɛyɛ Ahennie a ɛrentumi nhinhim. Tena Ne so.
242 Sɛ wo yare anadwo yi a, fa Nyankopɔn bɔhyɛ, “Me ne
Awurade a me sa mo nyarewa nyinaa.”
243 “Ɛbɛyɛ dɛn na mɛnya ahoɔden, Onuabarima Branham?
Dɔkota no ka sɛ Manya akoma yadeɛ, manya kokoram, manya
yei, sɛɛ,” deɛ ɛteɛ biara, “Me yɛ sotifoɔ, mum. Meyɛ onifirani,”
nea ɛteɛ biara. Nsonsonoeɛ bɛn na ɛwɔ mu? Wo deɛ gye
Onyankopɔn bɔhyɛ to mu na wodeɛ tena so.
244 Momma yɛmfa abaa kɛseɛ bi, na yɛmmɔso nhyɛ fam wɔ ha,
na yɛntwerɛ wɔ so sɛ, “Anadwo yi yabɔ gyidie mpaeɛ; meretena
ɛno so. Twerɛ Kronkron no kaa sɛ, ‘Gyedie mpaeɛ bɛgye ɔyarefoɔ
no nkwa, na Onyankopɔn bɛma ne so. Sɛ wayɛ bɔne a, wɔde
bɛkyɛ no.’ Meretena ne so. Me gyedi.”
245 Sɛ wo ayɛ mfomsoɔ a, sɛ woyɛ ɔsowuiɛfoɔ anadwo yi a, “Deɛ
ɔkata ne bɔne so no ɔrenyɛ prɔmprɔm. Nanso deɛ ɔbɛpaemu aka
ne bɔne no bɛnya ahummɔborɔ.” Adɛn nti na wompaemu nka?

“Ɛyɛ, ɛdeɛn na menyɛ, Onuabarima Branham?”
246 Paemuka, na afei tena so. Onyankopɔn na ɔkaa saa. Ɔbɛyi wo
afiri wo bɔne mu.
247 Saa nnipa no wɔ ha anadwo yi, a wɔmfaa wɔn werɛ nhyɛɛ
Onyankopɔn mu da mmaa mo kra nkwagyeɛ, na mopɛ sɛ yɛkae
mo wɔ mpaebɔ mu berɛ a yɛrewie yi? Wo bɛma wo nsa so,
aka sɛ, “Bɔ mpaeɛ ma me, Onuabarima Branham. Mepɛ sɛ me
to me dadwene no twene.” Nyankopɔn nhyira wo. Nyankopɔn
nhyira wo. “Mepɛ sɛ me to…” Nyankopɔn nhyira wo, maame.
“Mepɛ sɛ me to me dadwene no twene.” Nyankopɔn nhyira
wo, onuabarima. Nyankopɔn nhyira wo wɔ akyire hɔ, owura.
Nyankopɔn nhyirawo, awuraa kumaa. Ne nyinaa yɛ. Ɛyɛ nokorɛ.
Onyankopɔn nhyira mo. “Mepɛ sɛ mede me dadwene to Ne so na
me tena Ne bɔhyɛ so seesei ara. Me gyedi sɛ Ɔhyɛɛ bɔ sɛ, ‘Deɛ
ɔbɛba Me nkyɛn no, Merento no ntwene da.’”
248 “Ɛnyɛ sɛnea menya atenka, ‘Wɔbɔɔ mpaeɛ maa me adano
anadwo, Onuabarima Branham; menya atenka papa biara.’” Ɛno
ne no nni adeɛ baako yɛ. Me rentena m’atenka so. Meretena
N’Asɛm so. Ɛyɛ Ne bɔhyɛ.

249 “Onuabarima Branham, makɔ afɔrebukyia no anim, mprɛ
nnan anaasɛ nnum, rebɔ mmɔden sɛ mɛnya Honhom Kronkron
no. Me nyaa Bi da.”
250 Ɛno nkyerɛ adeɛ baako. Tena dua no so pɛɛ, ɛde wo bɛba
nsraban no mu pɛɛ, nsraban no a Abakan no wɔ mu no, wɔ
ahotefoɔ no nsraban no mu. Wobɛduru hɔ. Tena wo dua no
so, na team na fa Onyankopɔn ayɛyie team dendeenden sɛdeɛ
wobɛtumi. Ɛno ne kwan a ɛsɛ sɛ wo yɛ no.
251 Berɛ a yasi yɛn tiri ase yi, mopɛ sɛ mo tena so yie paa?
Afei, saa adeɛ ketewa no a ɛrebɔ wɔ w’akoma mu no, wobɛpɛ sɛ
wobɛba ha na wabɛgyina afɔrebukyia no anim simma na wama
yabɔ mpaeɛ na yɛde nsa agu wo so? Ɛbɛyɛ yɛn anigye sɛ mobɛba.
252 Momma yɛmfa saa biribi ketewa no a wɔde akata w’akoma
ho no anadwo yi, na yɛnka sɛ, “Wo nim, w’afom. Afei ma wo nsa
so.” Ne nyinaa yɛ.
253 Wotiaa dua no so, wɔ Ne bɔhyɛ dua no so; dua no, asennua no
a wɔtwa too fam no. Fa wo nsa to asennua yi so seesei ara. Nante
bra soro ha na ka sɛ, “Afei merekɔ tena so. Seesei ara merebɛgye
adi. Merebɛgye ato mu. Me gyedi. Mensesa da. Me ne saa Asɛm
no bɛtena pɛɛ, kɔsi sɛ wobɛsi so dua. Na afei akyire yi a wasi
baako no so dua no, merekɔ foro pɛɛ na manya ɔfoforɔ no, na
mafiri aseɛ atena so.” Wohu?
254 Na asɛmfua biara, nkakra nkakra, biribiara a Onyankopɔn
hyɛɛ wo ho bɔ no bɛyɛ wo dea. “Ɛfiri sɛ adeɛ nyinaa tumi yɛ hɔ,”
ma deɛ ɔbɛtena so. Tena Ne bɔhyɛ no so, ɛfiri sɛ akyinnyeɛ nni
mu sɛ ɛde wo bɛba nsraban no mu. Ɛde wo bɛba Onyankopɔn
Animpa mu.
255 Wobɛba seesei berɛ a yɛasi yɛn tiri ase yi? Na bisa ma obiara
a ɔpɛ sɛ ɔgyina afɔrebukyia no anim, berɛ kakra ma mpaebɔ.
256 “Meretena so, Awurade. Awurade, me gyedi. Masie me
akyinnyeɛ nyinaa wɔ asutire no mu. Awurade, mereba. Me gyedi.
Meregyina Asɛm no so anadwo yi, na mede m’akoma nyinaa
regye adi. Merefa Wo sɛdeɛ W’Asɛm teɛ.”
257 Ɔbaa baako a ɔsomboɔ bi gyina afɔrebukyia no anim, sɛ—
sɛ ɔredi adanseɛ akyerɛ Nyankopɔn sɛ wasi ne bo. Woremma,
hwanomnawasi wɔn tiri ase yi, nawɔamawɔn nsa so, nawɔpɛ sɛ
yɛkae wɔn wɔ mpaebɔ mu? Wobɛnante akɔ soro ha? Onyankopɔn
nhyira wo. Wo deɛ bra soro ha. Ɛne no. Bra soro ha pɛɛ na
bɛgyina ha. Ka sɛ, “Merekɔ tena so. Onyankopɔn, Wo na wohyɛɛ
bɔ no, biribi bɔɔ m’akomam, na mereba seesei ara abɛtena so. Na
merekɔtena so pɛɛ kɔsi sɛ ɛde me bɛba nsraban no mu. Mereba
Ɔsorosoro ni no ahotefoɔ no nsraban no mu pɛɛ.” Onyankopɔn
nhyira mo. Ɛyɛ papa. Mommra seesei ara, mo a mopɛ sɛ mo tena
soɔ no. Sɛdeɛ wo teɛ biara, “Sɛdeɛ me teɛ biara, menni hwee ka.”
258 Monkae. Moka sɛ, “Ɛno yɛ dua anaa?” Aane. Na dua bi wɔ
hɔ a wɔtwa too fam, berɛ bi, na wɔsane de sii hɔ bio wɔ Kalvari.

Huri si dua no so anadwo yi, wode Onyankopɔn bɔhyɛ ahodoɔ
no, Asɛm a na ɛsɛne dua no so no.
259 Meretena ne so.Meregye no adi, medem’akoma nyinaa.Mepɛ
sɛ meyɛ mmerɛ dodoɔ a mɛba ha na makyea me nuanom nsam.
260 Onyankopɔn nhyira wo, sɛ wagyina sɛ ɔkatakyie. Mepɛ sɛ wo
tena ha, berɛ kakra, berɛ a yɛrebɔ mpaeɛ. Onyankopɔn nhyira
wo, me nuabarima. Me nuabaa a ɔsombo, Nyankopɔn nhyira wo.
Awurade Yesu…?…Onyankopɔn nhyira wo, me nuabarima.
Onyankopɔn nhyira wo, onuabaa. “Kyerɛ me kwan.” Ɔnkyerɛ wo
kwan wɔ asutene no so.
261 Monkae, sɛ Kristo akoa no, mewɔ asodie wɔ Asɛm no ka ho.
Mewɔ asodie de ma m’adanseɛ. Na mɛgyina ha anadwo yi…
262 Na onipa bi a wadi mfirinhyia aduonum-nnum, anaasɛ
mfirinhyia aduonum-mmiɛnsa, ɔbɛnya aduonum-nnan wɔ
Oforisuo mu, na ɔgyina ha na ɔnim saa, mpo saa anisoadehunu
a ɛdi akyire yi no, ɛbɛtumi ayɛ me nna kakra wɔ asase so. Me—
mɛtumi afiri mo nkyɛn wɔ nna kakra mu. Me nnim deɛ ɛkyerɛ.
Montie tape no na monsi mo ara mo gyinaeɛ. Me nnim deɛ
ɛkyerɛ. Mɛgyina ha, na magye ɛfa bi adi sɛ ɛbɛtumi ayɛ me
nkransɛm a ɛtwa toɔ a mereka, ɛwɔ Phoenix ha pɛɛ, na maka
biribi a ɛyɛ mfomsoɔ, na menim sɛ me kwan awieɛ da hɔ, na
wɔnam me nsɛm so bɛbu me atɛn?
263 Me nuanom,mommamenka yei nkyerɛmo, ɛneme nuammaa
no. Moatena nhyiamu no ase. Mo nim biribi, nhunumuu no ɛne
nnoɔma no. Maka biribi akyerɛ mo, ɛwɔ Awurade Din mu, gyesɛ
deɛ ɛba mu? Mɛbisa obiara. Daabi, owura. Atwa wiase ho ahyia,
ɛne anisoadehunu mpem, ɛnyɛɛ saa da. Na maka nokorɛ no
akyerɛ mo anadwo yi, ɔno Yesu Kristo mogya no dɔɔso ara sɛ
ɛhohoro nkekaeɛ biara, na ɛbɛyɛ.

Asutire bi wɔ hɔ a Mogya ayɛ No ma, (Na mo
gyina Mu seesei.)

Wɔtwe firii Emmanuel Ntini mu, (Adeɛ baako
pɛ a ɛyɛ nokorɛ a aka wɔ asase so.)

Baabi a adebɔneyɛfoɔ kɔtɔ nsuyire no aseɛ a,
Ɛhohoro wɔn afɔbuo nkekaeɛ nyinaa.

264 Merebɛbisa saa asɔfoɔ yi seesei, ɛna anuanom, sɛ mobɛnante
apue wɔ saa nkurɔfoɔ yi ntam a. Obiara a ɔyɛ…Ɛno ne ɛkwan,
mofrɛ asɔfoɔ sɛ wɔne nnipa no mmɛbɔ mpaeɛ? Asɔfoɔ nyinaa a
wɔwɔ ha, afei, a wɔpɛ, wɔn ani gye ho sɛ akra bɛnya nkwa no,
mo mmra ha na mongyina hɔ sɛ mpaebɔ kuo, baabi a yɛbɛtumi
akyekyere yɛn ho abom, na yatwe yɛn ho afiri biribiara a aka
ho, na yate yɛn ho mu. Yei ne mmarima ɛne mmaa a wɔresɔ wɔn
kwan awieɛ ano, anadwo yi, wɔnam Yesu Kristo Mogya no so,
wɔrefa No sɛdeɛ N’Asɛm teɛ, yɛreforo akɔ N’Animpa mu pɛɛ, wɔ
N’Asɛm so, na yaka sɛ, “Me nie, Awurade. Menni hwee de ma
gyesɛ me ho, na fa me.” Wobɛba ne me abɛgyina hɔ, sɛ wobɛyɛ a?
Obiara a ɔpɛ no, bra na bɛgyina hɔ. Onyankopɔn nhyira wo, me

nuanom. Ɛno yɛ paa. Mepɛ sɛ me hunu nnipa a wɔyɛ akatakyie,
a wɔn ani gye akra ho. Me susu sɛ, me nuanom, ɛno yɛ. Montwa
ha nhyia. Ɛno yɛ papa. Mo nyina ha. Momma yɛn seesei ara…
265 Sɛ sankubɔni no bɛba nnwom no so a, sɛ ɔbaa no bɛyɛ a,
momma yɛnto dwom yi, dɛɛdɛ mu seesei, anidahɔ mu, obuo mu.
266 Yɛremma nsɛnhuhuo bi ho. Yɛremma biribi a ɛyɛ a—a—a
asɛ-gyedini ho. Mmom yɛreba Onyankopɔn Animpa mu, Yehowa
Nyankopɔn a ɔtumi adeɛ nyinaa yɛ no, Ɔno a ɔhyɛɛ bɔ, sɛ,
“Baabiara a mmienu anaasɛ mmiɛnsa ahyia wɔ Me Din mu no,
me wɔ wɔn ntam.” Kasa kyerɛ No te sɛ deɛ wo bɛyɛ w’adamfo,
ka sɛ, “Awurade, ɛyɛ me ya. Mayɛ bɔne.” Na yɛrebɛto dwom.

Asutire bi wɔ hɔ a mogya ayɛ no ma,
Wɔtwe firii Emmanuel Ntini mu,
Baabi a adebɔneyɛfoɔ kɔtɔ Nsuyire no aseɛ a,
Ɛhohoro wɔn afɔbuo nkekaeɛ nyinaa.
Saa korɔmfoɔ no a na ɔrewuo no anigyee sɛ
ɔhwɛɛ

Saa Asutire no wɔ ne da mu;
Ɛhɔ na ebia me, ɛwom sɛ me bɔne tesɛ ɔno,
Wahohoro me bɔne nyinaa afiri hɔ.
Ɛfiri berɛ a me nam gyidie so hunuu saa Asuwa
no

Ɛma w’akuro nsuo a ɛretene,
Ɔgyeɛ dɔ no ne m’asɛmti,
Na ɛbɛyɛ kɔsi sɛ mɛwuo.

267 Wo deɛ yɛ ketewa paa seesei ara. Wonyɛ hwee. Yɛn mu biara
nyɛ hwee. Na seesei ara, wode w’akoma nyinaa, si w’akoma ase
ɛne mo tiri, baabiara, wɔ dan yi mu.
268 Yɛn Soro Agya, me nim sɛ W’Asɛm yɛ nokorɛ ara sɛ.
Wɔrentumi nni hwammɔ. Wɔyɛ Onyankopɔn Asɛm. Wɔyɛ
Onyankopɔn. Ɛna Wo kaa sɛ, “Deɛ ɔba Me nkyɛn no, Merento
no ntwene da.” Na saa mmarima ɛne mmaa yi, wɔwɔ afɔbuo
ase, wɔnim sɛ wɔnyɛ papa, wɔanante aba animu, anadwo yi,
Awurade, sɛ wɔrepaemu aka sɛ wɔayɛ mfomsoɔ, wɔnim sɛ biribi
wɔwɔnmu na apia wɔn sɛ—sɛmommra Asutire no ho. Na ɛha na
wɔgyina yi, a wɔasi wɔn tiri aseɛ ɛna akoma, sɛwɔbɛnom Nkwa
Nsuo no, kwa, a Onyankopɔn ahyɛ ho bɔ no. Gye wɔn, Agya, kɔ
W’Ahennie mu. Wɔyɛ Wo dea.
269 Wo kaa sɛ, “Onipa biara rentumi mma Me nkyɛn gyesɛ
M’Agya twe no kane. Na deɛ Agya no de ama Me nyinaa bɛba
Me nkyɛn.” Na ɛkyerɛ sɛ Onyankopɔn de yeinom ama Kristo,
sɛ ɔdɔ akyɛdeɛ. Na wɔn na wɔgyina ha yi, Awurade. “Onipa
biara rentumi nhwim wɔn mfiri Me nsam.” Na me bɔ mpaeɛ,
Onyankopɔn, sɛ Wo bɛma wɔn ahobammɔ anadwo yi, berɛ a
wɔgyina ha yi, na wama wɔn Honhom Kronkron mu asubɔ berɛ
a wɔwɔ afɔrebukyia no anim yi.

270 MaKristo tumi kɛseɛ no na ɛnnonnɔn wɔn bra seesei! Wɔyɛɛ
wɔn paemuka. Wɔbaa anim. Wo kaa sɛ, “Deɛ ɔbɛbɔ Me din
wɔ nnipa anim no, ɔno na Mɛbɔ ne din wɔ M’Agya ɛne Abɔfoɔ
kronkron no anim.” Yɛnim sɛ ɛno ayɛ adwuma sɛdeɛ ɛteɛ.
271 Afei, Awurade, sɔ wɔn ano kɔ Ahennie no bɔhyɛ no mu,
Honhom Kronkron no. Yɛ ma yɛn, Awurade. Hwie Wo Honhom
gu wɔn so, na fa Onyankopɔn teasefoɔ no Honhom no hyɛ wɔn
mma, sɛdeɛ wɔbɛtumi ayɛ adanseɛ a ɛte aseɛ wɔn nkwa nna
nyinaa, ama Onyankopɔn Ahennie no.
272 Afei momma atiefoɔ no nsɔre. Obiara mmɔ mpaeɛ seesei.
Yɛrebɛbɔ mpaeɛ sɛ yeinom…
273 Afei, mo mu biara a mo baa soro ha anadwo yi, motenka sɛ
mowɔ bɔne wɔ mo akoma so, afei biribiara nni hɔ a wobɛtumi
ayɛ gyesɛ wogye saa di. Kronkron No…Wo gye Yei to mu wɔ
gyidie so. Yei ne gyidie, a wo gye tomu. Yesu kaa sɛ, “Onipa biara
rentumi mma Me nkyɛn gyesɛ M’Agya twe no kane. Na obiara a
ɔba Me nkyɛn no,” Ɔbɛgye no. Ɔrentumi nyɛ biribi foforɔ biara,
ɛfiri sɛ Ɔhyɛɛ ho bɔ.Wohunu?Mfawo ho nto nkanyan bi so seesei.
Fa wo ho to N’Asɛm so. Wohu? Asɛm no ɔkaa saa.
274 “Deɛ ɔtie Me Nsɛm na ɔgye Deɛ ɔsomaa Me no die no, ɔwɔ,”
mprempren kabea, “daa Nkwa, na ɔremma Atemmuo no mu, na
watwa mu afiri owuo mu kɔ Nkwa mu.” Honhom Kronkron no
yɛ suahunu a wɔde ahyɛ wo mma na wama wo tumi a wɔde som.
Nanso worepaemu aka ɛna woregye Kristo yɛ sɛ worenya gyidie
na wayɛ wo paemuka, na wanya faahodie atenka sɛ Onyankopɔn
de wo bɔne akyɛ wo.
275 Na ɛgyina N’Asɛm fapem soɔ no, Ɔkaa sɛ, “Onipa biara
rentumi mma gyesɛ M’Agya twe no kane.” Wohu? Afei,
Onyankopɔn na ɔtwee wo, kane. “Na deɛ ɔbɛba Me nkyɛn no,
Merento no ntwene.” Wohu? Wohu? Mo—mo anya. Adeɛ baako
pɛ, a mowɔ…
276 Ɔno—Ɔwu maa wo. Wɔde wo bɔne nyinaa kyɛɛ wo,
mfirinhyia apem ahankron a abɛsene korɔ no. Afei wo deɛ bra
seesei bɛgye deɛ Ɔyɛ maa woɔ no. Wohu? Na wogye di sɛ Ɔwu
maa wo bɔne? Wobɛgye No ato mu sɛ wo mpata? Wɔ nsɛm foforɔ
mu no, wo gye No to mu, berɛ a Ɔfaa wo bɔne no.
277 Mo ani bɛgye na mo ada N’ase sɛ wafa mo bɔne? Wogyedi sɛ
Ɔyɛɛ saa? Afei ma wo nsa so, ka sɛ, “Megyedi sɛ Ɔfaa me bɔne,”
amen, “wafa me bɔne.” Ne nyinaa yɛ.
278 Afei, seesei woyɛ obi worehwehwɛ Honhom Kronkron mu
asubɔ.
279 Sɛ wonyaa Kristofoɔ asubɔ a, saa nnipa yi mu baako a wɔwɔ
ha yi bɛhwɛ ɛno so, sɛ wobɛnya Kristofoɔ asubɔ.
280 Na afei, “Berɛ a Petro gu so reka nsɛm yi no,” ansana wɔbɔɔ
wɔn asu no, “berɛ a Pɛtro gu so reka nsɛm yi no, Honhom
Kronkron no bɛguuwɔn so.”Adɛn?Nawɔn nyinaawɔ akwanhwɛ

ase. Afei mowɔ akwanhwɛ ase. Wopɛ Biribi seesei a ɛno—ɛno
bɛsɔ w’ano akɔ Onyankopɔn Ahennie no mu, Biribi a ɛbɛyɛ
kann ama woɔ. Wopɛ sɛ wo-…Wompɛ sɛ wo nsa ka Honhom
Kronkron no, mo mu biara? Mo mpɛ No anaa? Nokorɛ, wopɛ no.
Ɛno ne wo tumi a ɛkora woɔ. Wohu?

Na wɔahyia wɔ abansoro no so,
Wɔrebɔ mpaeɛ wɔ Ne Din mu, ɔno…
Wɔde Honhom Kronkron no bɔɔ wɔn asu,
Na tumi a wɔde som baae.

281 Wahu? Oh, ɛno ne deɛ wopɛ seesei. Na wobɛtumi anya, seesei
ara. Ɛyɛ wo dea, seesei ara.
282 Afei, anuanom, monante nkɔ. Momma yɛn, obiara seesei, na
yɛmfa yɛn nsa ngu anuanom yi so, na yɛmmɔ mpaeɛ sɛ wɔbɛnya
Honhom Kronkron no. Monante nkɔ, anuanom. Monante nkɔ.
283 Afei, asɔrefoɔ no nyinaa, momma mo nsa so seesei,
obiara!…?…
284 Yɛn Soro Agya, wɔ Awurade Yesu Kristo Din mu, fa Honhom
Kronkron mu asubɔ hyɛ akoma biara a ɛwɔ ha mma.
285 Mongye Honhom Kronkron no. Mongye Honhom Kronkron
no, saa nnipa yi a wɔwɔ ha yi a wɔgyina hɔ na wɔretwɛn
Onyankopɔn Animpa ɛne tumi no sɛ ɛnonnɔn wɔn bra. 

